
LEYFILEGUR HEILDARAFLI Á 
FISKVEIÐIÁRINU 2023 TIL 2024
Þann 9. júní sl. kynnti Hafrannsóknastofnun 
ráðgjöf sína um aflamark fiskveiðiársins 
2023/2024. Fundurinn var opinn öllum og í 
streymi.  Forstjóri og fiskifræðingar Hafró 
svöruðu fyrirspurnum úr sal sem voru flestar 
um mikla aukningu á gullkarfa annars vegar 
og á djúpkarfa hins vegar þar sem Hafró 
lagði til núll afla.  Bent var á að útilokað væri 
að veiða ráðlagðan heildarafla í grálúðu upp 
á 21.541 tonn og 12.080 tonn af gulllaxi án 
þess að djúpkarfi veiddist sem meðafli.  
Einnig var bent á að 62% hærri ráðgjöf í 
gullkarfa en árið áður skyti skökku við þar 
sem klifað hefði verið á því árum saman að 
stofninn væri í hættu. Fiskifræðingarnir rök-
studdu ráðgjöf sína út frá þeim gögnum sem 
þeir hafa úr rannsóknarleiðöngrum, sem eru 
fyrst og fremst vor- og hauströll. Árum 
saman hafa fulltrúar hagsmunasamtaka sjó-
manna og útgerða bent á nauðsyn þess að 
stórefla hafrannsóknir án árangurs.  Nú er í 
smíðum nýtt hafrannsóknaskip sem væntan-
legt er til landsins í lok næsta árs.  Stjórnvöld 
hafa lofað að auka fjárframlög til hafrann-
sókna.  Vonandi standa þau við það.  
  Ráðuneytið óskaði eftir umsögn Hafró um 
hvernig hægt væri að komast hjá því að 
veiða djúpkarfa sem meðafla við grálúðu-
veiðar.  Hafró lagði til að lokað yrði stóru 
svæði á grálúðuslóð til að koma í veg fyrir 
veiði á djúpkarfa.  Vegna ráðgjafarinnar og 
hólfsins hélt ég fundi með nokkrum skip-
stjórum þeirra skipa sem mesta hagsmuni 
hafa af þessum veiðum.  Ég skrifaði ráðu-
neytinu bréf og óskaði eftir því að gefinn 
yrði út 5.000 tonna heildarafli á djúpkarfa, 
ég fylgdi því eftir á fundi með matvælaráð-
herra og átti einnig fund með forstjóra 
Hafró, fiskifræðingum og ráðuneytisfólki, 
þar sem skerðingunni og hólfinu var mót-
mælt.  Ráðuneytið fylgir tillögum Hafró, við 
óskuðum þá eftir því að hólfið yrði minnkað 
þannig að hægt verði að draga norðan við 
hólfið þar sem enginn djúpkarfi veiðist. 
Ráðuneytið féllst á að Hafró skoðaði það.  
Þegar þetta er skrifað er ekki komin niður-
staða í það mál.  
  Þrátt fyrir áðurgreinda fundi og samtöl gaf 
matvælaráðherra út reglugerð nr. 759/2023 
um leyfilegan heildarafla á fiskveiðiárinu 
2023/2024.  Ráðgjöf í djúpkarfa er núll.  
Veiði á síðasta fiskveiðiári var rúm 9.000 
tonn.  
  Alvarleiki þessa máls er mikill, við viljum 
auðvitað ekki útrýma djúpkarfa en ljóst er 
að hann mun veiðast sem meðafli, þá er 
spurning hvað á að gera við hann? Á að setja 
hann í VS afla þar sem 20% af verðmætinu 
koma til skipta, eða tegundafæra hann, þar 
sem annarri fisktegund er breytt í djúpkarfa 
en þá minnka eðlilega heimildir í þeirri 
tegund og þar af leiðandi tekjur manna, þar 
að auki er ekki einhugur um hvort það er 
heimilt? Það er ljóst að sjómenn munu ekki 
kappkosta að gera sem mest verðmæti úr 
þeim djúpkarfa sem veiðist fái þeir engin 
laun fyrir og útgerðir munu ekki kosta 
miklu til í umbúðir og dýrt efni til að halda 
rauða litnum og áhrif á markaðsstarf gætu 
því orðið mikil. 
  Ég mun halda áfram að berjast fyrir því að 
rannsóknir verði auknar, að samstarf við 
okkur skipstjórnarmenn og útgerðir verði 
aukið, að það verði farið í sérstakan rann-
sóknarleiðangur til þess að skoða hvort ekki 
er tilefni til endurskoðunar á aflaheimildum 
í djúpkarfa og til að tryggja að ráðgjöfin sé 
sem öruggust. 

HVALVEIÐAR
Þann 20. júní sl. ákvað matvælaráðherra 
með reglugerð að fresta upphafi hvalveiða til 
1. september nk.  Vertíðinni var frestað 
daginn áður en hún átti að hefjast þann 21. 
júní.  Ákvörðun ráðherra var vægast sagt 
mjög umdeild og margir löglærðir hafa sagt 
og fært rök fyrir því að hún sé ólögleg, 
þannig að ríkissjóður kunni að verða skaða-
bótaskyldur. Málið er nú til skoðunar hjá 
umboðsmanni Alþingis og reynist ákvörðun 
ráðherra ólögleg, mun Félag skipstjórnar-
manna gera kröfu á ríkissjóð um töpuð laun 
skipstjóra og stýrimanna á hvalveiði skipun-
um.    
  Á aðalfundi félagsins þann 2. júní sl. var 
samþykkt eftirfarandi ályktun og send helstu 
fjölmiðlum: „Aðalfundur Félags skipstjórn-
armanna, haldinn 2. júní 2023 á Grand Hót-
eli Reykjavík, lýsir eindregnum stuðningi við 
áframhaldandi sjálfbærar veiðar á langreyði 
og hrefnu við Ísland“.
  Ályktuninni og málinu hef ég fylgt eftir í 
allt sumar, með fundum í ráðuneytinu og 
samtali við ráðherra og aðra hagsmunaaðila.  
Það var því okkur öllum mikill léttir þegar 
ráðherra heimilaði með reglugerð veiðar frá 
1. september og ánægjulegt að skipin Hvalur 
8 og Hvalur 9 kæmu með samtals þrjár lang-
reyðar í land úr fyrsta túr.  
  Veiðar á hval eins og öðrum nytjastofnum 
eiga að byggjast á vísindalegri nálgun og 
bestu þekkingu (að höfðu samráði við hags-
munaaðila) á sjálfbærni stofna en ekki á til-
finningarökum.  Að sjálfsögðu eigum við að 
gera allt sem við getum til að deyða dýrin á 
eins skjótan hátt og mögulegt er.  Hafrann-
sóknastofnun ráðleggur að árlegar veiðar á 
langreyði á tímabilinu 2018-2025 verði ekki 
meiri en 161 dýr á veiðisvæðinu Aust-
ur-Grænland/Vestur-Ísland. 
  Það er von mín að Alþingi taki málið til 
efnislegrar umfjöllunar, þar fari fram um-
ræða um málið sem leiði til þess að hvalveið-
ar verði leyfðar um ókomin ár og þannig 
verði hægt að betrumbæta (endurnýja) skip 
og búnað enn frekar.  

AUÐLINDIN OKKAR
Í lok maí 2022 skipaði Svandís Svavarsdóttir 
matvælaráðherra samráðsnefnd og fjóra 
starfshópa um gerð sjávarútvegsstefnu.  
Verkefnið byggir á sáttmála um ríkisstjórnar-
samstarfið, og hlaut nafnið „Auðlindin okk-
ar“.   Samráðsnefndina skipa 30 fulltrúar 
sem koma úr öllum þingflokkum, hags-
munasamtökum í sjávarútvegi og umhverfis-
málum, sveitarfélögum auk formanna starfs-
hópa verkefnisins.  Á sama tíma skipaði 
ráðherra fjóra starfshópa til að greina áskor-
anir og tækifæri í sjávarútvegi og tengdum 
greinum ásamt því að meta þjóðhagslegan 
ávinning fiskveiðistjórnunarkerfisins. Starfs-
hóparnir eru  Samfélag,  Aðgengi,  Um-
gengni og Tækifæri.  Ég hef setið alla fundi 
samráðsnefndarinnar á árinu 2023 og tekið 
þátt í störfum hennar.  Á síðasta fundi 
nefndarinnar í maí sagði ég Svandísi að ég 
styddi ekki niðurstöður þessarar vinnu 
(Auðlindin okkar) nema fá tækifæri til að sjá 
hverjar þær væru.  Ráðherra sagðist skilja 
það vel, hún bæri pólitíska ábyrgð á til-
lögunum sem kæmu út úr þessari vinnu. Í 
svona umfangsmikilli vinnu er útilokað að 
allir verði sammála um allt.  Á næstu misser-
um munu birtast í samráðsgátt frumvörp 
sem byggð eru á þeim fjölmörgu skoðunum 
sem komið hafa fram í þessari vinnu.  Félag-
ið mun bregðast við þeim í umsögnum og 
reyna að hafa áhrif á lagasetninguna eins og 
kostur er.   

Árni Sverrisson

Sjómenn og aðrir lesendur Víkings.
Sendið okkur línu um efni blaðsins, 
gagnrýni eða hrós, tillögur um 
efnisþætti og hugmyndir um viðtöl.
Hjálpið okkur að halda úti þættinum 
„Raddir af sjónum“. 
Netjið á jonhjalta@simnet.is
Forsíðumynd: Hofsós. Drangey í fjarska 
/ Jón Hjaltason. 

Útgefandi: Völuspá útgáfa,  
Afgreiðsla og áskrift: 862 6515 / netfang: jonhjalta@simnet.is
Ritstjóri og ábyrgðarmaður: Jón Hjaltason, sími 862 6515,
netfang: jonhjalta@simnet.is Byggðavegi 101b, 600 Akureyri.
Auglýsingastjóri: Katrín Laufey Rúnarsdóttir, sími 856 4250 / sjomannabladid@gmail.com
Ritnefnd: Árni Sverrisson, Hilmar Snorrason og Jón Hjaltason.
Umbrot: Leturstofan  / Prentun: Prentun.is 

Aðstandendur Sjómanna-
blaðsins Víkings:  
Félag skipstjórnarmanna, Skipstjóra- og stýrimannafélögin Verðandi, og Vísir.
Sjómannablaðið Víkingur kemur út fjórum sinnum á ári  
og er dreift til allra félagsmanna ofangreindra félaga.
ISSN 1021-7231

Efnis-
Kallinn í brúnni er skipstjórinn Grétar Rögnvarsson.

„Slysavarnaskóli sjómanna er í góðum höndum“. 
Helgi Laxdal ræðir við Halldór Friðrik Olesen vél-
fræðing.

Nær höfðinu styttri. Árni Björn Árnason segir af 
sjómannsævi Svavars Gunnþórssonar.

Ljósmyndakeppnin 2023.

Af gömlum blöðum. Að þessu sinni kafar Bern-
harð Haraldsson í eigin sagnabrunn og talið berst 
að Stjána í Bót.

Norður-vestur íshafsleiðin milli Atlantshafs og 
Kyrrahafs. Heiðar Kristinsson lýkur frásögn sinni 
af siglingu Manhattan.

Norðurlandaljósmyndakeppni sjómanna 2023. 
Ljósmyndirnar fimm sem dómnefndinni þótti 
ganga næst sjálfum verðlaunamyndunum.

Krossgátan er á sínum stað.

Síðutogararnir námu hér land í „þremur kippum“. 
Helgi Laxdal lýkur frásögn sinni af seinasta hópn-
um sem taldi ellefu skip er komu til landsins á 
árabilinu frá 1949 til 1971.

Þar voru rónar Reykjavíkur hýstir. Úr bók Halldórs 
Ólafssonar, Hormóni og fleira fólk.

„Mánafoss á Torfunefið langa“

Elon Musk er umdeildur. Hilmar Snorrason gefur 
okkur enn eitt dæmið þar um í þætti sínum Utan 
úr heimi.

Kafbátar gegn kaupskipum. Uskmouth skotin í 
kaf.

Mistök í hernaði: Russels hæð og Perluhöfn

Frívaktin: Ein regla um konur en önnur um karla.

Gamli Gullfoss – Afdrifarík lestarhreinsun.

Lausn krossgátu.

Fiskislóð 37B – 101 Reykjavík – Sími 5 250 250 – brimrun.is

MAREIND
Grundarfirði

Sími 438 6611

DFF-3D er nýr fjölgeisla dýptarmælir sem Furuno hefur þróað.
Ný fjölgeislatækni sem notast er við í mælinum skilar nákvæmum

staðsetningum fisk endurvarpa og endurvörpum af botni sem
mynda gagnagrunn fyrir myndræna framsetningu botnsins.

Háþróuð tækni við úrvinnslu endurvarpa sendigeislanna og ný gerð
fjölgeisla botnstykkis skilar sér í afar nákvæmri þrívíddarmynd af

botninum og smáatriðin koma mönnum á ávart.

Þrívíddarmyndirnar má vista og vinna með í gagnagrunni Time Zero Professional.

Botnlandslagið og fiskitorfur birtast í ótrúlega nákvæmri mynd
í allt að 120° geisla frá stjór í bak. Hámarks dýpi við enda
geislans er 200 m, en 300 m undir miðju skipsins.
Hliða skönnunar (Side Scan) eiginleiki DFF-3D býður upp á
nýja leið til að staðsetja holur og hæðir á sjávarbotni. Þessi
tækni gerir notandanum auðvelt fyrir að sjá nákvæmlega
hvernig botninn liggur.

DFF-3D inniheldur einnig hefðbundinn dýptarmæli með 3
geislum sem er hægt að stilla og færa til. Þetta gerir notanda
kleift að staðsetja fiskinn á mjög einfaldan hátt. Breidd og
halla hvers geisla má stilla frá miðju.

Nafn, hvenær fæddur og hvar?
Grétar Rögnvarsson, fæddur á Eskifirði 
1957.

Maki: Inga Rún Beck.

Börn: Erna, Eðvarð og Rögnvar.

Hversu gamall varstu þegar þú byrjaðir á 
sjó og hve gamall varstu þegar þú fórst í 
Stýrimannaskólann?
Byrjaði á sjó 17 ára þá á síld í Norðursjó. 
Fór í Stýrimannaskólann 20 ára og lauk 
1979.

Á hvaða skipum hefur þú verið og hvert 
þeirra er eftirminnilegast?
Skipin eru í þessari röð:
Háseti: Sæberg SU 9, Hólmatindur SU 
220, Hólmanes SU 1. 
Stýrimaður: Seley SU 10, Hólmatindur 
SU220.
Skipstjóri: Sæljón SU 104, Aðalsteinn 
Jónsson 2 SU 11, Jón Kjartansson SU 111.
Eftirminnilegasta skipið er Jón Kjartans-
son sá fyrsti sem ég var með, áður Narfi.

Hvernig myndir þú lýsa skipinu sem þú 
ert á núna og hvað heitir það?
Skipið sem ég er á núna er Jón Kjartans-
son, sá fjórði sem ég er með og er mjög 
gott skip.

Eftirminnilegasti skipstjóri sem þú hefur 
siglt með?
Eftirminnilegasti skipstjórinn, held Jón 
Níelsson á Hólmatindi þeim fyrsta og 
Ingvi Rafn á Seley.

Hver er skemmtilegasti maður sem þú 
hefur verið með á sjó?
Skemmtilegasti maðurinn, ekki viss 
margir skemmtilegir get ekki nefnt neinn 
sérstakan.

Hver er besti sjómaður sem þú hefur haft 
í þinni áhöfn?
Besti sjómaðurinn, margir mjög góðir en 
langar að nefna Pál Helgason móðurbróð-
ur minn sem var vélstjóri á Sæljóni og Sig-
urjón Björnsson.

Hver er uppáhalds fiskurinn þinn að;
-a- borða? Gratineraðar gellur og humar
-b- veiða? Loðna.

Hvernig finnst þér best að matreiða fisk?
Allur steiktur fiskur bestur.

Hver er furðulegasti fiskurinn sem þú 
hefur veitt? 
Furðulegasti fiskurinn, sennilega Lúsífer.

Uppáhalds mið og af hverju?
Uppáhaldsmið, klárlega að veiða loðnu 
með suður ströndinni og inn á Faxaflóa  í 
nót.

Versta veðrið sem þú hefur lent í á sjó? 
Verstu veðrin mörg en sennilega í nokkur 
skipti þegar við vorum á leið til Íslands af 

KALLINN Í BRÚNNI
Grétar Rögnvarsson

Í brúnni á Jóni Kjartanssyni, áður Hólmaborg SU 11 og þar á undan Eldborg HF 13.

Ég og konan mín, Inga Rún, þegar við komum 
með Jóninn sem ég er á núna frá Skotlandi.

Jón sem er í dag og við sóttum til Skotlands 
sumarið 2017 og hét áður Charisma.



Fást hjá Rubix.

Wynn skipaþurrkur
Rómuð gæði

kolmunnamiðum vestur af Írlandi með 
fullt skip.

Hefurðu upplifað ótvíræða lífshættu á 
sjó?
Féll útbyrðis af Seley á loðnumiðum norð-
ur af landinu í miklum kulda og það stóð 
mjög tæpt.

Eftirminnileg atvik, eitt eða fleiri?
Mörg eftirminnileg atvik en það sem 
stendur upp úr er þegar ég var skipstjóri á 
Sæljóni og við vorum við björgunarað-
gerðir við Skrúð þegar Syneta fórst.

Hver er mesta breyting siglingatækja 
sem þú hefur upplifað?
Tækin, AIS, GPS, og sónartækin sem við 
notum í dag.

Þín skoðun á kvótakerfinu og hvernig 
það hefur virkað?
Kvótakerfið er sjálfsagt það besta sem við 
getum haft, þó alltaf megi deila um ein-
hver atriði.

Hvernig finnst þér fiskifræðin hafa stað-
ið sig við að meta veiðiþol stofna?
Er ekki alltaf sammála fiskifræðingum um 
veiðiþol fiskistofna en þeir eru örugglega 
að gera sitt besta.

Hvað áhrif telur þú að hlýnun jarðar 
muni hafa á fiskistofna við Ísland í fram-
tíðinni?
Held að hlýnun jarðar geti haft mjög slæm 
áhrif á fiskistofna okkar.

Hefur þér tekist að vekja áhuga afkom-
endanna á sjómennsku?
Synir mínir eru báðir sjómenn og annar 
þeirra langt kominn með Stýrimannaskól-
ann, sjómennska í dag er góð vinna.

Og að lokum fyrir bókaorma, áttu þér 
uppáhaldsbók og hvaða bók ertu að lesa 
núna?
Les ekki mikið en hlusta aðeins á hljóð-
bækur, hef mest gaman að lesa ævisögur.

Páll Helgason heitinn frændi minn um borð í 
Sæljóni SU.

Jón fyrsti – áður Narfi – eftir breytingar í Póllandi.

Erna dóttir mín með mér sem háseti á loðnu.

Sæljón SU 104.

Aðalsteinn Jónsson sem ég var með í nokkra 
mánuði hét þá AJ 2.

Jón næstsíðasti sem ég var með, áður Hólmaborg 
og enn fyrr Eldborg.

Sautján ára háseti á Sæbergi SU 9 á síldveiðum í 
Norðursjó.

Jón Kjartansson fyrsti sem ég var með. Smíðaður 
1960 fyrir þann þekkta útgerðarmann Guðmund 
Jörundsson. Var þá síðutogari og nefndist Narfi 
RE 13 en hafði verið breytt í nótaskip þegar hann 
bættist í flota Eskfirðinga árið 1978.

Viðmælandi minn þessu sinni er Halldór 
Friðrik Olesen vélfræðingur, fæddur 8. 
júlí 1945 í Reykjavík, sonur hjónanna 
Helgu Karolínu Halldórsdóttir, Olesen og 
Alfred K Olesen sem var danskur frá 
Viborg í Danmörku. Uppeldið og ung-
lingsárin voru nokkuð hefðbundin, hann 
lauk gagnfræðaprófi frá Vogaskóla 1960. 
Þaðan lá leiðin í Gagnfræðaskóla verk-
náms og Iðnskólann í Reykjavík. Hann fór 
á samning í rennismíði hjá Haraldi Sig-
urðssyni í Vélsmiðjunni Tækni í Reykja-
vík og lauk þaðan sveinsprófi í rennismíði 
á árinu 1966. Meistararéttindi í faginu 
hlaut hann á árinu 1977. Hér var ekki 
látið staðar numið  á menntabrautinni því 
hann lauk 4. stigi frá Vélskóla Íslands 
1969 og þar sem hann var þá orðinn 
sveinn í rennismíði öðlaðist hann strax að 
prófi loknu rétt til að kalla sig vélfræðing.

ÞÁ HVARF RÓMANTÍKIN
Halldór Friðrik kvæntist 25. maí 1969 
Guðnýju Helgu Þorsteinsdóttur og eiga 
þau saman 3 börn, Helgu, fædd 1970, 
dáin 2002. Alfreð, fæddur 1974 og Lovísa 
fædd 1981. Fyrir átti Halldór soninn 
Helga fæddan 1966.
Guðnýju, sem er Keflvíkingur kynntist 
Halldór á dansleik í Stapanum á sínum 
tíma. Þá var vegurinn til Keflavíkur gam-
all, hlykkjóttur malarvegur illur yfirferðar, 
en hvað leggur maður ekki á sig fyrir 
ástina, sagði Halldór og brosti sínu blíð-

asta. Hlykkirnir og dældirnar á veginum, 
höfðu líka sína kosti því að þar var auð-
velt að komast í skjól frá öðrum vegfar-
endum ef bráð verkefni kölluðu að sem 
sinna þurfti án tafar sem a.m.k. enn sem 
komið er, er ekki talið eðlilegt að fari fram 
á almannafæri. Að þessu sögðu var svipur-
inn fjarrænn eins og af öðrum heimi, 
heimi þar sem ekkert er ómögulegt, heimi 
þar sem alsæla lífsnautnarinnar eilífu ríkir 
án boða og banna. 
Síðan kom steypti vegurinn sem gerði 
þessi samskipi einfaldari en auknum 
þægindum   fylgdu bæði aukin útgjöld þar 
sem fljótlega var farið að innheimta veg 
gjald af þeim sem fóru um brautina og 
síðan hitt að með steypta veginum hvarf 
öll rómantíkin sem fylgdi öllum dældun-
um og útskotunum.

ÞRIÐJA BARNIÐ VAR Á LEIÐINNI
Við Guðný mín hófum okkar búskap við 
Hraunbraut í Kópavogi árið 1969 og 
bjuggum þar til ársins 1975. Þar leið okk-
ur vel og þar eignuðumst við fyrstu tvö 
börnin okkar. Við fluttum í blokk í Dalseli 
15 í Breiðholti árið 1975 og vorum þar til 
ársins 1982 en þá fluttum við í Kópavog-
inn í parhús sem við byggðum við Daltún 
8. Á þessum árum var svokallað punkta-
kerfi við lýði fyrir þá sem sóttu um lóðir 
bæði í Kópavogi og Reykjavík. Minnist 
þess að til þess að fá lóð þurfti viðkom-

andi að hafa a.m.k. 50 punkta. Þegar ég 
sótti um lóðina í Kópavoginum hafði ég 
gefið upp fimm manna fjölskyldu, það er 
okkur hjónin og þrjú börn, sem átti að 
skila okkur 50 punktum en þá gekk Guð-
ný mín með þriðja barnið okkar. 
Minnist þess að þegar ég var á leiðinni út 
í bílinn í Dalselinu til að fara með konuna 
á fæðingardeildina, hringir síminn. Ég 
segi við Guðnýju, á ég nokkuð að ansa 
þessu, erum við ekki að verða full sein. 

Halldór um borð í varðskipinu Óðni.

„Slysavarnaskóli sjómanna 
er í góðum höndum“

Helgi Laxdal

Halldór í heita pottinum sem hann að sjálfsögðu 
kom fyrir á sínum stað og tengdi tveimur hita-
gjöfum á meðan afabarnið, hann Jóel Dan úr Vest-
mannaeyjum, tekur bað í steypibaðinu sem eins 
og annað hér er handverk Halldórs.

Hún segir, jú jú, gerðu það bara. Í síman-
um var flott konurödd frá Kópavogsbæ 
sem sagði: Ég er í þessum töluðu orðum að 
skoða umsóknina þína um lóð í bænum, 
þar koma fram upplýsingar um ykkur 
hjónin og bara tvö börn. Það vantar allt um 
það þriðja segir hún. 
Já segi ég það getur passað ég er nefnilega 
á leiðinni á fæðingardeildina með konuna 
til þess að eiga það þriðja. 
Gott að heyra, segir hún, og til hamingju 
með blessað barnið. Nú get ég merkt við að 
þú sért búinn að skila öllum pappírum 
varðandi umsóknina, sagði hún, og dró 
andann greinilega léttara vegna þess að nú 
væri allt komið á hreint.

KENNARINN
Á starfsferlinum hefur Halldór komið víða 
við en segja má að helsti starfsvettvangur-
inn hafi verið kennsla við Vélskóla Íslands 
í um 25 ár.  Þar kenndi hann meðal annars 
verklegar greinar eins og rennismíði, vél-
fræði, stýritækni, málmsuðu og smíðar en 
einnig bóklega efnisfræði og fleiri fög frá 
árinu 1975. Hann var einnig við fjölbrauta-
skólann í Breiðholti einn vetur í kvöld-
skóla og við Slysavarnaskólann í 11 ár.
Af þeim nokkuð mörgu störfum sem ég hef 
sinnt um ævina féll mér einna best við 
kennsluna. Það verður að segjast eins og er 
að nemendurnir voru mjög misvel undir-
búnir fyrir námið bæði hvað varðaði bók-
legu fögin og verklega námið. Hvað varðar 
verklega námið þá koma nemendurnir 
misvel undirbúnir eftir því úr hvaða um-

hverfi þeir koma. Flestir sem komu úr 
sveit eða sjávarþorpunum voru með allt 
annan undirbúning en þeir sem komu héð-
an af Reykjavíkursvæðinu en flestir þeirra 
höfðu litla sem enga verkþekkingu aðra en 
úr skólagörðunum og kunnu því engin skil 
á algengustu áhöldum sem notuð eru við 
vinnu á vélaverkstæðum. 
Margir hverjir kunnu ekki skil á skiptilykli 
og föstum lykli nema þeir sem höfðu átt 
reiðhjól eða annað farartæki sem þurfti á 

tæknilegri aðhlynningu að halda við og við 
til þess að geta þjónað þörfum eigandans 
þegar eftir var leitað. Þeir kunnu nokkuð 
fyrir sér en þorpararnir og sveitastrákarnir 
báru af í þessum efnum. Í skólanum eins 
og á öðrum vinnustöðum geta komið fyrir 
spaugileg atvik.
Þar sem það hafði hent að tölvum var 
stolið sem voru í eigu skólans úr stofunni 
þar sem tölvukennslan fór fram var komið 
fyrir myndavélum í stofunni sem geymdu 
myndir af öllum mannaferðum um svæðið. 
Að því kom að búnaðurinn var orðinn úr-
eltur og nýr keyptur. Ég tók eina af gömlu 
myndavélunum og stillti henni upp á 
renniverkstæðinu en það hafði borið ögn á 
því að nemendurnir, sumir hverjir, gengju 
ekki nógu vel frá eftir sig að kennslutíma 
loknum eins og þeim var uppálagt að gera. 
Ég sagði mínum, annars ágætu nemend-
um, að nú mundi komast upp um strákinn 
Tuma ef ekki væri gengið vel frá öllu við 
lok  hverrar kennslustundar. Viti menn í 
framhaldinu kepptust nemendurnir við að 
hafa allt eins og best varð á kosið, hver í 
sínu rými. Man ekki hvort ég sagði þeim 
frá þessu einhvern tímann. Held ekki. 
Annað atvik úr kennslunni sem Halldóri er 
minnisstætt var á þá leið að nemendur 
skólans ákváðu að koma á fót busavígslu 
líkt og tíðkast í menntaskólum landsins. Af 
því tilefni átti að setja upp þrautabraut fyr-
ir nýnema sem fólst í að sett var járngrind 
í drullupott sem nemarnir áttu skríða und-
ir. Þegar Halldór sá þennan búnað fannst 
honum lítið til koma en sótti í sitt púss 
gaddavírsrúllu mikla og sagði að það væri 
mun verklegra að nýnemarnir skriðu í 
gegnum hana í stað þess að velta sér upp 
úr ómerkilegum drullupolli.

Halldór á verkstæðinu sínu við bústaðinn en þar eru öll algeng verkfæri, bæði til nýsmíða sem og viðgerða. 
Það fer trúlega ekki fram hjá neinum sem hingað kemur að Halldór er hinn mesti völundur á bæði járn og 
tré. Þarna blasir líka við mynd af  flaggskipi Eimskipa, Gullfossi. Á sínum yngri árum var Halldór í sigling-
um, meðal annars á Gullinu eins og flaggskipið var gjarnan kallað í þröngum hópi aðdáenda. 

Á skrúfudaginn 9. mars 2013 var Halldór 
heiðraður af nemendum sínum fyrir óeig-
ingjarnt    starf í þágu vélstjóramenntunar. 
Í ræðunni sem, Atli Hilmar Skúlason, einn 
af útskriftarnemum skólans hélt honum til 
heiðurs, kom meðal annars eftirfarandi  
fram: 

Skrúfudagurinn er virðulegasta samkoma 
okkar, gamalgróin hefð sem sköpuð var af 
nemendum Vélskólans á sínum tíma og því 
tilhlýðilegt að nota þetta tækifæri sem okk-
ur nemendunum gefst til þess að votta 
þeim virðingu okkar sem við teljum vera 
að henni komnir.
Um Halldór kom meðal annars eftirfarandi 
fram í ræðunni:
Hann er einn þeirra kennara sem sóttu 
hingað menntun sína áður en þeir hófu 
kennslu við skólann. Hann er þekktur fyrir 
ljúfmennsku, þægilegt viðmót, prúð-
mennsku og snyrtimennsku. Já, það er sko 
ekki draslið og drullan í kringum hann,
Hann getur í senn verið gamansamur og 
alvarlegur – eða bara annað hvort – allt eft-
ir því hvað hæfir stund og stað. Ósjaldan 
klikkir hann út með heimatilbúnum frös-
um sínum þegar hann hefur útskýrt eitt
hvað fyrir nemendunum og kunna sumir 

þessir frasar e.t.v. að hljóma skringilega 
þegar þeir eru teknir úr samhengi. Já, stál 
er ekki sama og stál, strákar mínir. Orðatil-
tæki sem flestir ættu að kannast við.

Skjöldurinn góði sem nemendur Vélskóla 

Íslands afhentu Halldóri á skrúfudaginn 2013.

Stólpi Gámar bjóða gámalausnir fyrir atvinnulífið – til leigu eða sölu

Einnig gámahús og salernishús frá Containex, færanlega starfsmannaðstöðu 
frá EuroWagon.dk, gámar og vöruskemmur frá BOS, vörulyftur frá Maber 
og skemmur frá Hallgruppen.

  þurrgáma
  hitastýrða gáma  

  geymslugáma
  einangraða gáma

  fleti og tankgáma
  gáma með hliðaropnun

Stólpi Gámar
fyrir atvinnulífið

Rakaskiljur og blásara frá Heylo, rykvarnarkerfi frá ZIPWALL, 
og parket-og vinilklippur frá BULLET TOOLS.

Á HVALVEIÐUM
Halldór Friðrik réði sig sem vélstjóra á 
einn hvalbátanna í eigu Hvals h.f. í Hafnar-
firði og starfaði þar óslitið út vertíðina 
1975, síðustu vertíðirnar sem yfirvélstjóri á 
Hval 8. Halldór hefur raunar  ekki enn sagt 
skilið við hvalveiðarnar því hann hefur öll 
úthöldin leyst af á öðrum hvorum bátnum 
8. eða 9. eftir að hann hætti sem fastráðinn 
vélstjóri hjá Hval.
Á hvalveiðum er alltaf eitthvað að gerast, 
misskemmtilegt að sjálfsögðu. Minnist 
þess að einhverju sinni þegar ég var yfir-
vélstjóri á Hval 8 að þá var ég eitthvað að 
sýsla á grindinni fyrir ofan vélina og horfi 
niður og sé að vakthafandi vélstjóri situr í 
makindum sínum við hliðina á stjórntækj-
um vélarinnar og þar sem ég er pínu stríð-
inn ákvað ég að gera honum smá grikk, tek 
járntein sem lá þarna og banka laust í 
toppinn á vélinni í takt við snúninga henn-
ar sem voru um 120 á mín. Nema hvað 
vélstjórinn sprettur upp og skimar út um 
allt í vélarúminu eftir því hvað valdi þess-
um óvelkomnu smellum. Um leið og hann 
byrjar að skima hætti ég að banka í topp-
stykkið. Þetta endurtók ég nokkrum sinn-
um honum til raunar en mér til allnokkurr-
ar skemmtunar. Í reynd var ég bara að 
kanna athygli míns undirmanns. Flóknara 
var það nú ekki að mínu mati. 
Eitt sinn þegar við vorum að leggja að 
bryggju við hvalstöðina í Hvalfirði, og 
bökkuðum flaug skrúfan af skrúfuöxlin-
um. Róin sem heldur skrúfunni hafði losn-
að með þeim afleiðingum að skrúfan fór í 
sjóinn og vélin líklega á góða 200 snúninga 
þegar álagið fór af henni, í stað þeirra 120 
sem er hennar eðlilegi hjartsláttur. 
Stöðvarstjórinn, Jafet Egill Hjartarson, vél-
fræðingur, kom móður og másandi niður á 
bryggju og spurði, allur eitt spurningar-
merki: Hvað hefur eiginlega komið fyrir 

hjá ykkur strákar? Er 
komin saumavél í bátinn 
í stað aðalvélarinnar? Ha. 
Í framhaldinu var bátur-
inn dreginn til Reykjavík-
ur í slipp til að festa 
skrúfuna  á  aftur. 
Þetta vesen kostaði okkur 
að minnsta kosti tveggja 
sólarhringa töf frá veið-
um en segja má að það 
var lán í óláni að skrúfan 
flaug af við bryggju en 
ekki úti á rúmsjó á miklu 
dýpi því þá hefði það ver-
ið þrautin  þyngri að 
fiska hana aftur upp.
Um tíma þegar Halldór 
var á Hval 8. var Þórður 
Eyþórsson skipstjóri á 
skipinu. 
Það fór alltaf mjög vel á 

með okkur Þórði 
sem í dagsdaglegu 
tali var kallaður 
Tóti. Einhverju 
sinni, sem oftar, 
lentum við í smá 
fætingi sem 
lyktaði með því 
eftir hörð átök og 
brellur af ýmsum 
toga að við blóð-
sprengdum nefin 
hvor á öðrum og 
gengum þar af 
leiðandi með 
eldrauð nef í tæp-
an hálfan mánuð 
eins og aumustu 
fyllibyttur, eftir gott 
fyllirí.

LÚALEGA FARIÐ MEÐ HANNES
Eins og komið hefur fram starfaði Halldór 
við Slysavarnaskóla sjómanna, allt frá því 
að kennslan hófst um borð í gamla varð-
skipinu Þór, bæði sem kennari og einnig 
sem vélstjóri um borð. Eftir að skipið var 
tekið undir kennsluna voru farnar margar 
ferðir út á land, þar sem eftirspurnin var 
hvað mest eins og í Vestmannaeyjum og á 
Akureyri en þar var nemendafjöldinn  hvað 
mestur. 
Að kenna fræði tengd slysavörnum lýtur 
náttúrlega bara sömu lögmálum og önnur 
kennsla, það er að ná til nemenda og 
kveikja áhuga þeirra á því efni sem fram er 
fært en þar sem sjómenn hafa yfirleitt mik-
inn áhuga á öllu því sem lýtur að öryggi 
þeirra gekk kennslan oftast bara nokkuð 
vel. 
Þegar rætt er um öryggismál sjómanna og 
slysavarnir finnst mér nafn Hannesar Haf-

stein gleymast of oft en Hannes er að mínu 
mati sá sem lagði grunninn að því starfi 
sem fram fer í dag hvað varðar slysavarnir 
sjómanna, sem í dag eru í góðum höndum 
hjá arftökum hans, meðal annars núver-
andi skólastjóra Slysavarnaskólans, Hilm-
ari Snorrasyni. Sjálfur kynntist ég Hannesi 
persónulega bæði hjá Slysavarnafélaginu á 
sínum tíma og einnig sem stráklingur í 
Vogunum en skammt var á milli heimila 
okkar þar og ég nánast heimagangur hjá 
honum.
Þetta er náttúrlega allt önnur saga en mér 
fannst alltaf frekar lúalegt hvernig hann 
var hrakinn frá félaginu á sínum tíma. Rétt 
er að geta þess hér að það var einmitt 
Hannes sem lagði ríka áherslu á að fyrsta 
námskeiðið yrði haldið í Vestmannaeyjum, 
vegna forystu þeirra í slysavörnum sjó-
manna með kaupum á fyrsta björgunar-
skipinu í eigu landsmanna.

GÓÐAR STUNDIR MEÐ ÓÐNI
Um borð í varðskipinu Óðni hef ég átt 
margar ánægjustundir á liðnum árum, en 
það var á árinu 2014 sem við Ingólfur 
Kristmundsson, skólabróðir minn úr Vél-
skólanum, fórum að hittast þar og dytta að 
ýmsu um borð sem aflaga hafði farið á 
langri ævi skipsins. 
Smátt og smátt bættist í hópinn og í dag 
hittumst við þarna á hverjum mánudags-
morgni allt upp í 9 vélfræðingar og vinn-
um þar við hinar ýmsu endurbætur á vél-
búnaði skipsins fram að hádegi.
Þegar skipinu var lagt og það gert að hluta 
af sjóminjasafninu við Grandagarð var ekki 
reiknað með því að það mundi sigla aftur 
fyrir eigin vélarafli  þar sem soðið var fyrir 
öll sjóinntök sem tilheyrðu aðalvélum og 
hjálparvélum skipsins, útaf stóðu bara þau 
sem tilheyrðu salernum skipsins. Í dag er 
staðan á skipinu sú að það er komið með 
haffærisskírteini og við búnir að sigla því 
bæði til Akraness og Grindavíkur að við-

Halldór við stjórntækin í vélarúmi Hvals 8.

Hvalbátarnir í höfn. Halldór við Roverinn.



Sjó- og krapalagnir
KRYOCLIM

Neysluvatnslagnir
SYSTEM'O - HTA

Loftlagnir
GIRAIR

LOFTRÓTORAR
Ryðfríir eða Polymer plasti

LOKAR MEÐ SUÐUENDA
Ryðfríir

TJAKKAR - LOFTLOKAR - FITTINGS
í mörgum stærðum og gerðum

PVC LOKAR

LOKAR
ryðfríir

HNÉSTÝRING EÐA FÓTSTÝRING 
Vatnsslokar

SPJALDLOKAR
Mörgum gerðum og stærðum

SKRÚFUPRESSA LOFTKÚTUR

VATNSKILJA LOKAR - FRAMHJÁHLAUP FÍNSÍUR FYRIR LOFTKERFI

KÆLIÞURRKARI  

1 micron
AF - Q AF - H

ÚT

0,01 micron
LOFT

RAFRÓTORAR
Möguleiki með Bluetooth 

230V, 24V, 0-10V og 4-20 mA

LOFTLOKAR  - ÞRÝSTIJAFNARAR - SÍUR - OLÍUGLÖS - MJÚKSTARTLOKAR
Síuelement - Síuhús

Uppsetning
fyrir þrýstiloftskerfi

loft.is

Skoðaðu 
betur á

Loft og raftæki - Hjallabrekku 1 Dalbrekkumegin 200 Kópavogi - S: 5643000 - www.loft.is



bættum tveimur reynsluferðum hér út í 
flóann þar sem ýmiss búnaður skipsins var 
reyndur.  Siglt var til Grindavíkur á liðnu 
sumri í tilefni af sjómannadeginum. Með í 
för var forseti Íslands, Guðni Th. Jóhann-
esson en afi hans og alnafni var skipstjóri á 
vitaskipinu Árvakri þannig að forseti vor 
hefur ekki langt að sækja sjómannsblóðið 
enda laus við sjóveiki á siglingunni til 
Grindavíkur. Í sumar er fyrirhugað að sigla 
til Vestmannaeyja en fyrsta björgunarskip 
Íslendinga keyptu einmitt Vestmanneyingar 
með styrk frá ríkinu á árinu 1920, 200 
rúmlesta og rúmlega tvítugt danskt skip 
sem þeir nefndu Þór. Á árinu 1924 var 
skipið einnig gert að varðskipi, sett um 
borð 47 mm fallbyssa, skipið þá rekið af 
landssjóði að mestu leyti. Fyrsta varðskip-
ið sem smíðað var fyrir Íslendinga var 
smíðað í Danmörku á árinu 1925 sem var 
nefnt Óðinn. Aftur á móti var sá Óðinn 

sem við erum að 
vinna í smíðaður í 
Álaborg Danmörku 
1959.

FÉLAGI NÚMER 
980
Fyrir alllöngu síð-
an eignaðist ég 
enskan Rover bíl 
árgerð 1961. Þegar 
ég eignaðist bílinn 
þurfti hann all-
nokkurrar að-
hlynningar við eins 
og gengur með 
gamla bíla. Hann 
var ekinn um 35 
þús. mílur og að 
mestu laus við ryð. 
Ég eyddi töluverð-
um tíma í að koma 
honum í gott stand 
þannig að ég fengi 
á hann skoðun 
sem allt gekk upp 
og meira til. Nú 
erum við, ég og 
bíllinn, félagar í 
fornbílaklúbbnum 
nr. 980 en til þess 

að geta orðið félagi þar þarftu að eiga bíl 
sem er að minnsta kosti 25 ára. Roverinn 
uppfyllir það skilyrði og gott betur. Hann 
er núna um 62 ára gamall og í fínu standi. 
Fornbílaklúbburinn stendur fyrir árlegum 
uppákomum af ýmsum toga, þar má meðal 
annars nefna landsmót sem haldið var í 12 
ár á Selfossi við góðar undirtektir félags-
manna.
Í það heila tekið hef ég haft mikla ánægju 
af starfinu í klúbbnum, kynnst þar fjöldan-
um öllum af bæði skemmtilegu og áhuga-
verðu fólki.
Við hjónin keypum okkur sumarbústað á 
árinu 1994 sem smíðaður var úti í Örfiris-
ey og fluttur síðan á bíl og komið fyrir á 
landi sem við eigum í landi Brjánsstaða í 
Grímsnesinu. Þegar við hófum þar búskap 
var nánast enginn gróður í landinu okkar, 
bara illa gróin börð. Í dag erum við búin að 
planta allnokkru af trjáplöntum og blóm-
um sem gerir landið mun vistlegra en 
þarna má segja að sé okkar afdrep frá önn-
um dagsins á meðan við vorum bæði í 
vinnu. Við förum í bústaðinn um flestar 
helgar allt árið og yfir veturinn ef færð leyf- 
ir. Og komum þaðan alltaf endurnærð og 
tilbúinn að takast á við verkefnin fram 
undan.

Roverinn á sýningu fornbílaklúbbsins eitt árið á Selfossi. Eins og myndin 
sýnir glögglega er maður undir bílnum að gera við. Maðurinn er með mik-
ið af verkfærum í kringum sig og fæturnir hreifast stöðugt. Lítil stúlka sem 
átti leið fram hjá með móður sinni sagði: Guð mamma, sjáðu manninn, 
hann er búinn að vera hér í allan dag að gera við, þú ættir kannski að 
bjóða honum aðstoð. Þú hjálpar pabba mínum stundum, mamma. Rogginn 
karl sagði þegar hann gekk hjá: Hann er tæpast með réttindi þessi, búinn 
að vera hér í allan dag að baksa þetta, já svona fer þegar menn ætla sér um 
of, sagði karlinn og andvarpaði. En ekki er allt sem sýnist. Maðurinn und-
ir bílnum var sköpun Halldórs sem notaði gamlan þurrkumótor til þess að 
koma lífi í fæturna sem virtust bara nokkuð eðlilegir ef marka má ummæli 
barnsins og karlsins roggna..

Halldór er hinn mesti völundur á bæði 
járn og tré og hefur smíðað flest sem er 
að sjá í sælureit þeirra hjóna í Gríms-
nesinu. Gufubaðið er til að sjá eins og 

hóll í landslaginu, gæti jafnvel verið dys 
fornmanna. Svo er þó ekki. Baðið er 

búið til úr rörum úr reykrörakatli sem 
formuð voru í kúlu sem ber húsið uppi 

en það er klætt innan viði en að utan 
með torfi. Í baðinu er eldstæði sem kynnt 

er með trjáviði sem fellur víða til á 
byggingarstöðum.

Hús þeirra hjóna, Guðnýjar og Halldórs, komið á bílpall á leið í sveitina.



Halldór við brúar telegrafið – sem 
hann hefur stillt upp í bústaðnum – í 

hlutverki skipstjóra að gefa fyrirskip-
anir niður í vélarúm um beitingu aðal-

vélarinnar. 

Þetta borð smíðaði Halldór úr stýris-
hjóli. Fóturinn er skipsskrúfa.

Hjónin, Guðný og Halldór, í hliðinu 
heim að bústaðnum sínum en hliðið 

er úr kjálkabeinum úr langreyði. Bú-
staðurinn heitir Sólnökkvi vegna þess 
að gatan hennar Guðnýjar í Keflavík 

hét Sóltún og Halldórs í Reykjavík 
Nökkvavogur.

Halldór kveikir upp í katlinum en heiti 
potturinn fær varma, annað hvort frá 

rafkynntu þriggja kW elimenti, eða frá 
katlinum sem kynntur er með spýtum 
af ýmsu tagi. Sé ketillinn notaður tek-

ur það aðeins um 1 klukkustund að 
hita vatnið, en ef elementið er notað 

tekur það um 6 klukkustundir. Kjörhiti 
á vatninu er um 38-40°C



Árni Björn Árnason

Svavar Gunnþórsson er 
fæddur að Jaðri á Látra-
strönd 1941, einn sex 
barna Gunnþórs Hall-
grímssonar og Laufeyjar 
Guðlaugsdóttur sem þar 
bjuggu. Jaðar er um átta 
kílómetrum norðan Greni-
víkur, kostarýr jörð, 
byggð út úr landi Svínár-
ness. Eftir nokkurra ára 
búsetu á Jaðri keypti 
Gunnþór eyðibýlið Hrings- 
dal sem liggur að Jaðri að 
sunnan og jókst þá 
heyfengur af ræktuðu 
landi um helming. Bú-
stofninn varð þó aldrei 
stærri en um 100 kindur 
og 5 kýr. Mjólk úr kúnum 
var flutt á hestakerru ann-
an hvern dag þessa átta 
kílómetra sem til Greni-
víkur var að fara og þar 
komið á mjólkurbíl sem 
flutti afurðina til Akureyrar. Jaðar fór í 
eyði 1957 þegar fjölskyldan flutti til 
Grenivíkur

KEYPTIR OG SELDIR BÁTAR
Hugur Svavars leitaði snemma til sjávar 
og sjómennska varð hans ævistarf. Fyrsti 
þorskurinn kom yfir borðstokkinn þá 
hann var sex ára gamall. Sá fékkst á 
fékkst á rauðan öngul sem frændi hans 
átti í fórum sínum. Farkosturinn var 
árabátur sem til var á Jaðri og notaður 
var til haustróðra eftir sláturtíð. 
Haustróðrana stunduðu Gunnþór, faðir 
Svavars, og Sigurður bóndi á Svínárnesi. 
Aflanum var skipt jafn á milli bæja, hann 
hengdur upp og hertur.
Aðstaða til útgerðar frá Jaðri var nánast 
engin en sjávarhús var þó á sjávarbakk-
anum og smá bryggjustertur fram úr 
fjörunni. Bryggjan var ekki merkilegt 
mannvirki og oftar en ekki sá brimið um 
að fjarlæga hana á haustin. 
Svavar hóf ævistarfið til sjós 1956 með 
föðurbróður sínum Ingimari Hallgríms-
syni, Hrísey sem gerði út frá eynni og 
stóð vertíðin í þrjá mánuði. Árið 1960 
keypti hann trilluna Hörð EA ásamt 
bróður sínu Viðari. Þarna var um tveggja 
tonna opna trillu að ræða með 5 til 8 
hestafla Sabb vél. Bát þennan gerðu þeir 
bræður út frá Hrísey á vor- og haustver-

tíð en voru á síld yfir sumarið.
Árið 1961 eignaðist Svavars gamlan 
nótabát, smíðaðan í Svíþjóð, sem búið 
var að vélvæða með Volvo vél. Báturinn 
fékk nafnið Gullborg ÞH-153.
Tíu tonna, eins árs gamlan, þilfarsbát 
eignaðist Svavar árið 1962 og gekk Gull-
borg ÞH-153 upp í kaupin. Báturinn hét 
Brúni EA-71 þá Svavar fékk hann en 
Brúni TH-91 í hans eigu. Á þessu fari 
lenti Svavar og bróðir hans Viðar í mann-
skaðaveðrinu 9. apríl 1963.

9. APRÍL 1963
Daginn þann voru þeir bræður í línuróðri 
undan Fjörðunum austan Eyjafjarðar. Í 
lok línudráttar var veður og sjólag orðið 
svo slæmt að með ólíkindum mátti telja. 
Línubölum ásamt meirihluta afla komu 
þeir bræður í lest en eitt tonn af fiski var 
þó í stíu á þilfari. Lestarlúgur negldu 
þeir fasta við lúgukarm. 
Til að forðast versta sjólagið og jafnvel 
grunnbrot fór Svavar djúpt fyrir Gjögur 
áður en beygt var inn í Eyjafjörðinn. 
Mesta veðurhæðin og versta sjólagið var 
frá Gjögurtánni og inn fyrir Kjálkanesið. 
Þarna undan ströndinni fékk báturinn á 
sig brot sem lagði hann á hliðina. Stíu-
borð á þilfari brotnuðu og fiskurinn, 
sem í stíunni var, hreinsaðist fyrir borð. 
Sennilega hefði báturinn farist þarna ef 
Svafar hefði ekki sýnt þá fyrirhyggju 

þegar hann keypti bátinn að ganga frá 
ballest undir pöllum og negla pallana 
fasta við lestarbotninn. 
Ekki sást handa sinna skil fyrir hríð og 
sjóroki og dýptarmælir var óvirkur 
vegna þess að sjórinn var ein froða. 

Svavar áætlaði fjarlægð til lands af öldu-
földunum þegar þeir fóru að hryggja sig 
við ströndina. Litlu munaði þó eitt sinn 
að of nærri landi væri farið því að aldan 
sprakk við stefni bátsins en Svavari tókst 
að bjarga málum með því að reka í bakk-
gírinn og  bakka svo sem vélin orkaði.
Lensað var inn með ströndinni á hæg-
ustu ferð þar til rekist var á legufæri 
bátsins fram af Kelduláginni þar sem 
Grenivíkurhöfn er nú. Vegna veðurs og 
sjólags var ekki í land komist fyrri en 
um hádegi daginn eftir.

Sæfarinn

Enn dvelst hugurinn við sjóinn. Svavar Gunnþórsson í Sandgerðisbótinni á Akureyri.

Brúni EA-71. Á þessu fari lenti Svavar og bróðir 
hans Viðar í mannskaðaveðrinu 9. apríl 1963.

ÚR TIMBRI Í TREFJAPLAST
Fjórða bátinn keypti Svavar ásamt bróð-
ur sínum Guðlaugi árið 1971 og var það 
þilfarsbáturinn Gylfi EA-628. Hjá þeim 
bræðrum fékk hann nafnið Eyfirðingur 
ÞH-39.
Fimmti bátur Svavars var opin trilla sem 
hann keypti 1974 frá Húsavík og fékk sá 
bátur nafnið Hugrún ÞH-240 en í dag-
legu tali kallaður Sýsli því af sýslumanni 
var hann keyptur. Sýsli var með drátt-
arspil sem létti vinnuna við netadrátt en 

fram til þess tíma var það handaflið eitt 
sem kom netunum inn fyrir borðstokk-
inn. 
Árin 1979 og 1980 var Svavar með 
síldarnet út af Hringsdalnum og fékk á 
þessum árum um 400 til 500 tunnur af 
síld sem að mestu fór til frystingar í 
beitu. Seinna árið saltaði hann í 154 
tunnur þegar nóg var komið af beitu-
síldinni. Þessar tunnur seldi Svavar til 
útlanda og fékk greitt í nýkrónum eftir 
áramótin.

Sjötta bátinn keypti hann 1986 og var 
þar kominn einn af svonefndum DAS 
bátum, smíðaður í Bátalóni. Báturinn 
fékk nafnið Hugrún ÞH-240. Bátur þessi 
er nú til sýnis á Sjóminjasafni Grenivík-
ur.
Allir bátar Svavars fram til 1997 höfðu 
verið af timbri gerðir en sá sjöundi var 
úr trefjaplasti og af gerðinni Víkingur 
700. Báturinn sá fékk nafnið Hugrún 
ÞH-240. Bát þennan lét Svavar bæði 
lengja og dekka. 
Áttundi og síðasti bátur þessa sæfara hét 
Daney EA-240 og komst í eigu kappans 
árið 2009. Bátinn seldi Svavar árið 2022 
og lagði þar með árar í bát og hætti öllu 
útgerðarstússi enda Elli kerling farin að 
minna á sig.

Þilfarsbáturinn Gylfi EA-628. Hjá þeim bræðrum, 
Svavari og Guðlaugi, fékk báturinn nafnið Eyfirð- 
ingur ÞH-39.

Árið 1997 eignaðist Svavar sinn fyrsta plastbát, Hugrúnu ÞH-240, sem var jafnframt sjöundi bátur Svavars.



SKOTIÐ FYRIR 
BORÐ
Á öllum bátum sínum 
stundaði Svavar þorsk-
veiðar með línu og 
handfærum. Netaveið-
ar á grásleppu stundaði 
hann einnig grimmt og 
til marks um það þá 
náði hann 57 tunnum 
af hrognum eitt árið 
einn síns liðs. Þessar 
veiðar stóðu yfir vor og 
sumarmánuðina með 
miklum vökum og 
streði. Slík vinna skilur 
óneitanlega eftir bilanir 
hér og þar í líkaman-
um. 
Samhliða eigin útgerð 
var Svavar á vertíðar-
bátum sem gerðir voru 
út frá suður- og vestur-
landi svo sem frá 
Grindavík, Sandgerði, 
Tálknafirði og Suðureyri við Súganda-
fjörð. Síldarsumrin urðu einnig ófá og 
sumar uppákomur þar minnisstæðari að 
aðrar.
Sennilega gleymir Svavar þó seint þeim 
atburði þegar snurpuvírinn gerði tilraun 
til að klippa hann í sundur. Þannig var að 
málum staðið þegar nótinni var kastað að 
snurpuvírinn lá í gegnum lás sem festur 
var við stjórnborðs síðu snurpubátsins. 
Svavar hafði það hlutverk í köstuninni að 
húkka snurpulásum nótarinnar á snurpu-
vírinn aftan við lásinn sem vírinn rann í 
gegnum.
Eitt sinn þá verið var að kasta nótinni og 
hún á leið í sjóinn hætti skipstjórinn 
skyndilega við og skipaði spilmanninum 
að stoppa rennsli vírsins af spiltromlunni. 
Spilmaðurinn brást við hart, smellti 
bremsunum á og steinstoppaði rennslið á 
snurpuvírnum.
Við þessi skjótu viðbrögð spilmannsins 
strekktist snöggt á vírnum og varð hann 
eins og þaninn fiðlustrengur. Skipti þá 
engum togum að lásinn sem vírinn lá í 
gegnum slitnaði frá bátnum og small 
snurpuvírinn undir bringspalir Svavars 
þar sem hann húkkaði lásunum á vírinn. 
Skipti þá engum togum að Svavar þaut í 
loft upp sem ör af boga og náði engu 
jarðsambandi fyrr en langt aftan við nóta-
bátinn. 
Óljóst er hve hátt upp í himingeiminn 
hann flaug en benda má á að lóðrétt fór 
hann í loftið og lóðrétt kom hann niður 
aftan við bátinn. Reikna mætti út flughæð 
Svavars ef skothraði hans og framskrið 
bátsins væru þekktar stærðir. Eftir að í 
sjóinn kom náði Svavar taki á afturbandi 
nótabátsins og handstyrkti sig eftir því 
um borð í bátinn aftur. Óskaddaður að 

kalla slapp hann frá flugi þessu að undan-
skildum eymslum og dökkum bláma sem 
yfir framan verðan búkinn breiddist þá 
frá leið. 
Að ekki fór verr má sennilega þakka því 
að nótabáturinn var í djúpri bakborðs 
veltu og Svavar því boginn yfir vírinn og 
mjög nálægt honum er hann slitnaði frá 
bátnum. Að leikslokum hefði ekki þurft 
að spyrja hefði vírinn verið fjær brjóst-
kassa Svavars þegar óhappið reið yfir því 
þá hefði vírinn klippt hann í sundur.

NÆR HÖFÐINU STYTTRI
Á síldarbátnum Flosa ÍS mátti Svavar 
þakka fyrir að verða ekki höfðinu styttri. 
Við undirbúning dælingar úr nótinni var 
brjóst nótarinnar híft upp á síðu með tal-
íu og var blökk hennar fest upp í góssi 
masturs. Endi kaðalsins var síðan festur á 
polla sem soðinn var á stjórnborðslunn-
ingu skipsins.
Svavar var á spilinu og rétt búinn að 
koma dælunni fyrir borð er suða á nefnd-
um polla gaf sig með þeim afleiðingum 
að hann þeyttist þvert yfir skipið og út 
fyrir borðstokk bakborðs megin. Þessi 
óvænta flugferð pollans hefði ekki komið 
að verulegri sök hefði hann ekki haft við-
komu í toppstykkinu á Svavari sem stein-
rotaðist og lá óvígur á dekki eftir. Þarna 
skildu örfáir millimetrar á milli lífs og 
dauða því að hefði flug pollans verið að-
eins lægra hefði Svavar kvatt þessa veröld 
liggjandi á dekkinu. Heilahristingur og 
nokkurra daga sjúkrahúsvist fylgdu síðan 
í kjölfarið.    

Í SJÁVARHÁSKA Á VON TH
Á vetrarvertíðinni 1958 var Svavar háseti 
á Von TH-5 frá Grenivík sem strandaði 19 

mars það sama ár. Ellefu manna áhöfn var 
á bátnum er óhapp þetta reið yfir
Dagana fyrir strandið var veiðisvæði 
skipsins á Sandvíkunum norðvestan við 
Reykjanestána. Aflinn hafði verið fremur 
tregur, svona 6 til 10 tonn, og því var far-
in stysta leið til lands og aflanum landað 
í Sandgerði en þaðan var honum ekið til 
Grindavíkur þar sem að honum var gert. 
Óhappadaginn var aflinn með besta móti, 
eða rúmlega 20 tonn, og því var ákveðið 
að sigla suður fyrir Reykjanesið og landa 
í Grindavík.
Að netadrætti loknum var skipið statt 
grunnt á Víkunum. Komið var fram á 
kvöld og myrkur skollið yfir þegar stefn-
an var sett suður fyrir Reykjanesið. Veður 
var gott en gild úthafsalda. Alda sem 
verður að ólgandi brimi þegar hún mætir 
fyrirstöðu lands.
Ekki liðu nema örfá andartök frá því sett 
var á fulla ferð til lands þegar mikill 
hnykkur kom á skipið og það renndi upp 
á flúðir 40 til 60 metrum undan landi. 
Meirihluti skipshafnar var á þilfari aftan 
hádekks að bjástra við veiðarfæri þegar 
skipið renndi upp á flúðina. Í því brimi 
sem þarna var veltist skipið á bæði borð 
en dýpra á stjórnborða og lagði þá möstur 
í sjó þegar undan því fjaraði á útsoginu. 
Með ólíkindum má telja að enginn skyldi 
hrökkva fyrir borð þá skipið lagðist og 
dekkið undir fótum manna varð allt í 
einu lóðrétt.
Skipstjórinn kom einu neyðarkalli út á 
ljósvakann áður en rafmagnið yfirgaf tal-
stöðina.
Ingólfur Reynald vélstjóri reyndi að kom-
ast niður í vélarúmið til að gangsetja loft-
kælda ljósavél en varð frá að hverfa. 
Það segir sig sjálft að í dansi við dauðann 

Sjötta bátinn keypti Svavar árið 1986 og fékk sá nafnið Hugrún ÞH-240. Bátur þessi er nú til sýnis á Sjóminjasafni Grenivíkur.

rennur atburðarásin út í eitt 
og erfitt getur verið að muna 
einstaka atburði skýrt. Hver 
og einn barðist þarna fyrir lífi 
sínu og ein smávægileg mis-
tök gátu kostað missi þess.
Svavar var staddur fremst á 
þilfari þegar skipið renndi 
upp á flúðina og tókst með 
harðfylgi að handlanga sig 
eftir vír sem gekk í gegnum 
allar dekkstyttur skipsins. 
Þarna var um hreina loftfim-
leika að ræða því að í hvert 
sinn sem skipið skall niður á 
stjórnborðssíðuna þá hékk 
hann á vírnum án nokkurrar 
fótfestu. Var í raun sem 
þvottur á snúru og ekkert 
annað undir en ólgandi hafið 
og vís dauðinn.
Gúmmíbjargbát komu menn 
fyrir borð en hann laskaðist í 
meðförum og blés sig ekki 
upp nema að hluta. Fimm mannanna 
komust fljótt í bátinn sem lá djúpt í, loft-
lítill og hálffullur af sjó. Síðastir um borð 
í bátinn voru annar vélstjóri og Svavar 
sem hangið hafði á blautum kýrhúðum 
sem yfir lunninguna voru breiddar net-
unum til varnar í lagningu. Í barningi við 
að ná taki á húðunum sannaðist hið forn-
kveðna að ekki dygðu vettlingatökin. Það 
var ekki fyrr en vettlingarnir voru komn-
ir ofan í bússurnar að berhentur náði 
Svavar taki á húðunum.
Sjö menn komust um borð í björgunar-
bátinn en þegar hann var laus frá skipinu 
tók það enn eina stjórnborðsveltuna og 
lagðist afturmastrið ofan á bátinn og 
þrykkti honum með mönnunum í niður. 
Engan sakaði þó um borð og losnaði bát-
urinn þegar næsta alda reið undir skipið 
og rétti það við. Engar árar voru um borð 

í björgunarbátnum og urðu skipbrots-
menn að nota hendurnar til að krafla sig 
frá skipinu og út úr brimgarðinum 
Neyðarblysum skutu þeir á loft og eftir 
um klukkustundar veru í björgunarbátn-
um voru þeir teknir um borð í björgunar-
skipið Sæbjörgu sem þá var komið á stað-
inn.
Það er aftur á móti af þeim fjórum að 
segja sem eftir voru um borð að Ingólfi 
Reynalds vélstjóra tókst það ótrúlega að 
synda í land með taug sem hinir gátu 
handlangað sig eftir í upp í fjöru. Úr fjöru 
náðu mennirnir þreyttir og illa haldnir í 
Reykjanesvita

ENN ER HUGURINN VIÐ SJÓINN
Strandið hafði lítil áhrif á Svavar sem fór 
í róður á Hrafni Sveinbjarnarsyni á öðr-
um degi eftir strandið. Þaðan lá leið hans 
um borð í Vörð TH-4 þar sem einn háset-

inn þar hafði farið á jarðarför bróður síns 
sem lést í blóma lífsins í hörmulegu flug-
slysi á Öxnadalsheiði 29. mars 1958. 
Hlaupið hefur verið yfir æviferil Svavars í 
þeim tilgangi að varpa ljósi á líf manna 
sem gerðu sjómennskuna að ævistarfi um 
miðja síðustu öld. Allir eiga þeir það 
sammerkt að hafa tiplað á hengibrún þess 
sem líkamlegu atgervi er mögulegt. Þar er 
Svavar engin undantekning en sker sig ef 
til vill úr vegna þess hversu oft hann hef-
ur með góðum árangri dansað á línu 
þeirri sem liggur á milli lífs og dauða. 
Lengst af bjó Svavar á Grenivík en er nú 
fluttur til Akureyrar. Sex börn skilur 
hann eftir á jörðu hér með aðstoð þriggja 
kvenna. Þótt líkamlegt atgefi Svavar heyri 
nú sögunni til þá er hugur hans er enn 
við sjóinn. Utandyra er hann að finna við 
höfnina í Sandgerðisbót eða á Greni-
víkurbryggju.

Á Von TH lenti Svavar í miklum sjávarháska snemma vors 1958 þegar báturinn strandaði út af Reykjanesi.

Nú styttist í næstu ljósmyndakeppni sjómanna Vík-
ingsins en í næsta blaði verða úrslit kynnt. Þegar 
eru farnar að berast myndir og því ekki til setunnar 
boðið annað en að draga fram myndir og senda 
okkur. Eins og undanfarin ár þá munu 15 myndir, 
sem dómnefnd velur, taka þátt í Norðurlandaljós-
myndakeppni sjómanna sem fram fer í Danmörku í 
byrjun næsta árs. Hlynur Ágústsson hreppti annað 
sætið í síðustu Norðurlandaljósmyndakeppninni en 

íslenskir sjómenn hafa verið sigursælir í keppninni. 
Það þarf alls ekki að eiga flottustu græjurnar til að 
geta tekið þátt því jafnvel nýjustu farsímarnir geta 
tekið myndir í góðum gæðum því það er augað en 
ekki myndavélin sem skapar góða mynd. Allir sjó-
menn á íslenskum skipum sem og íslenskir sjómenn 
á erlendum skipum hafa þátttökurétt í  keppninni. 
Reglur keppninnar eru ekki flóknar en þær eru eft-
irfarandi: 

Félag skipstjórnarmanna
v/Sjómannablaðsins Víkings

Ljósmyndakeppni 2023
Grensásvegi 13
105 Reykjavík

• Hver þátttakandi má senda inn að hámarki 15 myndir.

• Myndir eiga að vera í hæstu mögulegri upplausn.

• Myndefnið á að tengjast umhverfi sjómannsins hvort heldur er um borð í  
 skipum, frá landi hvort heldur er í vinnu eða frítíma.

• Með hverri mynd á að fylgja heiti, hvar myndin var tekin auk upplýsinga um  
 á hvaða skipi viðkomandi starfar.

• Myndir eiga helst ekki vera eldri en tveggja ára.

• Myndir með vatnsmerkjum, tímastimpli eða nafni á myndinni eru ekki gjald 
 gengar.

• Myndir sem sendar eru inn verða að vera í eigu þess sem tók myndina með  
 því að ýta á afsmellarann og á höfundarrétt hennar.

• Ljósmyndarinn tekur ábyrgð á að ef einstaklingar séu á myndinni að          
 heimild sé fyrir að birta hana.

• Með þátttöku samþykkir ljósmyndarinn að umsjónarmaður keppninnar fari  
 með þínar upplýsingar í samræmi við upplýsingalögin í þeim eina tilgangi  
 að upplýsa um þig í tengslum við íslensku og Norðurlandakeppnina.

• Áskilinn er réttur til að birta myndirnar í blöðum þeirra aðila, sem að  
 keppninni standa án greiðslu.

• Skilafrestur er til 1. desember nk.

LJÓSMYNDAKEPPNI
2023 Sjómanna

Stafrænar myndir í keppnina skal senda á netfangið iceship@heimsnet.is 
en ef þær eru sendar inn á öðru formi skulu þær sendar til:



Barkasuða Guðmundar ehf stálbarkasmíði / Hvaleyrarbraut 27 /220 Hafnarfjörður / 564-3338 / 554-1661

Þrjú sumur, 1960-1962, var  ég í nótabrúki á Akureyri. Við veidd-
um  smásíld í hringnót á innanverðum Eyjafirði, lásuðum hana  í 
tvo eða þrjá daga áður hún var veidd úr lásnum og  endaði  ævi 
sína í Niðursuðuverksmiðju K.J. Við rérum á gömlum nótabát, 
sem bar nafnið Skuggi og svo höfðum við annan nótabát, 
vélarvana, sem nefndur var Max Pemberton, líklega eftir togara 
sem bar þetta nafn, og fórst á heimleið af Vestfjarðamiðum 
snemma í janúar 1944.
Langflestir vorum við úr Glerárþorpinu á Akureyri eða áttum 
tengsl við íbúa þar. Þetta var glaðvær og dugmikill hópur. Þótt 
síldveiðin væri aðalviðfangsefni okkar gafst oft tími til spjalls. 
Elstur í hópnum var Kristján Sigurjónsson (1895-1981),  nefndur 
Stjáni í Bót, þekktur maður á sinni tíð. Með voru tveir synir hans: 
Sigurður Kristjánsson (1923-2010), Siggi í Bót, en hann var jafn-
framt nótabassi,  og leitaði síldar  á trillu sinni, Hafdísi,  svo Pétur 
Kristjánsson (1929-2023), Pétur í Bót.  Þeir fengu þetta kenni-
nefni af heimili  sínu í Sandgerðisbótinni. Einnig má nefna Gúst-
af Karlsson (1909-1971), sem nefndur var Gúi og var okkar allra 
stærstur og hraustastur. 
Dag einn sátu saman Stjáni og Gúi, það var ekkert um að vera, 
engin síld hafði fundist og því tilvalið að nota tímann til að segja 

sögur. Þær hófust yfirleitt á því að þeir fengu sér tóbak í vörina 
og því meira því ólíklegri var sagan. Þá snéri Stjáni sér að Gúa og 
sagði: „Heyrðu, vinur!“ og þeir létu tóbakið enn ganga og Stjáni 
hóf frásögnina: 
„Einn veturinn lagði ég rauðmaganet út á Víkum. Ég fór að vitja 
þeirra og hafði Sigga og Pétur með mér. Þetta hefur líklega verið 
í mars og auð jörð en mikil frost höfðu gengið. Við hófum að 
draga netin og aflinn var góður, fiskur í hverjum möskva, en þá 
tók skyndilega að hvessa af suðaustri og lá vindstrengur út með 
Vaðlaheiðinni og hvessti svo mjög innan skamms að þúfurnar á 
Svalbarðsströndinni fleyttu kerlingar út allan fjörð. Ákvað ég þá 
að halda heim og skilja netin eftir því ég vissi að hann myndi 
ganga í hásuðrið innan tíðar, sem og varð. Það var því hálfgerður 
barningur að komast heim í Bótina en vindurinn hafði þá snúist 
til suðvesturs, niður Glerárdalinn og stystu leið niður í sjó, 
akkúrat á okkar leið. Þegar við náðum landi hljóp Siggi með 
fanglínuna og tvívatt hana utan um polla sem var í fjörunni og 
við Pétur stukkum í land og þá var orðið það hvasst að báturinn 
blakti eins og fáni.“ 
Þar sem þessi saga hefur ekki birst í annálum verður hún látin 
duga að þessu sinni. 

Stjáni í Bót fær sér „kríu.“ Gúi vinnur sér til gagns.

Af Stjána í Bót
Af gömlum blöðum – Umsjónarmaður: Bernharð Haraldsson

Norð-vestur íshafsleið 
milli Atlantshafs og Kyrrahafs

– Þriðji og seinasti  hluti –

Heiðar Kristinsson

INÚÍTAR STÖÐVUÐU SKIPIÐ
Eins og komið er fram lagði Manhattan af 
stað í siglinguna  24. ágúst 1969 Skipið 
var hlaðið vatni til þess að það yrði lestað 
með djúpristu eins og um farm væri að 
ræða. 
Skipið hafði stutta viðkomu í Halifax fyrir 
kurteisis sakir þaðan sem skipið fékk 
fylgd ísbrjótsins John A. Macdonald sem 
þá var öflugasti ísbrjótur í flota Kanada.  
Skipin héldu sem leið liggur norður með 
strönd Labrador og eftir stutta viðkomu í 
flotahöfninni Thule á Grænlandi – til að 
friða Dani – var haldið norðan við Baffin-
eyjar þaðan sem haldið var í Lancaster-
sund.  
Sem fyrr segir var norð-vesturleiðin um-
deild í alþjóðasamskiptum þar sem 
fullveldi þessara hafsvæða er krafist af 
Kanada og  á einum tímapunkti á ferðinni 
stöðvuðu veiðimenn inúíta skipið og 
kröfðust þess að skipstjórinn bæði um 
leyfi til að fara í gegnum kanadískt yfir-
ráðasvæði, sem hann gerði og þeir veittu.
Heldur var nú ólíkur viðgjörningurinn á 
skipum frumherjanna sem leituðu norð-
vestur leiðarinnar þar sem menn börðust 

á seglskipum við óblíð náttúruöfl og skyr-
bjúg vegna einhæfs fæðis og fleiri hremm-
ingar. 
Þó svo að náttúruöflin væru hin sömu og 
margskonar hættur yfirvofandi þá  var um 
borð í Manhattan allur aðbúnaður og við-
gjörningur leiðangurs-manna með því 
besta sem þekktist á þeim tíma. Þrjár 
ríkulegar máltíðir bornar á borð hvern 

dag, ávextir  og grænmeti eins og hver 
vildi og um borð var bókasafn og kvik-
myndir sýndar til afþreyingar.  
Skipið hélt 5. september vestur Lancaster 
sund og þurfti að brjóta sér leið gegnum 
lagnaðarís og ísfláka sem sums staðar var 
um 14 feta / 4,2 m að þykkt. Ferðin gekk 
þó ekki verr en gert var ráð fyrir og með 
aðstoð ísbrjótsins John A. Macdonald 
seiglaðist þetta áfram eins og áætlað var 
þar til komið var um 50 sjómílur inn í 
Maclure sund en þá var ísinn orðinn mjög 
þykkur allt að 60 fet (18,2 m) og dýpið 
sums staðar aðeins 100 fet (30,5m).   
Það þótti of áhættusamt að halda áfram 
þessa leið og 10. september ákvað skip-
stjóri Manhattan að snúa við, halda sunn-
ar og reyna siglingu í gegnum Prince of 
Wales sund milli Banks og Victoríueyja og 
í Amundsen sund þar sem ferðin gekk 
mun betur.  Síðan var haldið vestur úr 
Amundsen sundi og komið úr sundinu 
14. september.  Síðan sem leið liggur án 
mikilla tafa vegna íss til hafnarinnar í 
Prudhoeflóa þar sem komið var 19. sept-
ember.  Siglingaleiðin  var nær íslaus síð-
ustu 500 sjómílurnar.   

Manhattan á leið í gegnum ísinn.

Manhattan í þoku og ís



Við þökkum íslenskum 
sjávarútvegi fyrir 40 ára 
nýsköpunarsamstarf

EIN JARÐOLÍUTUNNA
Ekki var talið ráðlegt að lesta í 
skipið olíufarm til að taka með til 
baka enda hafði stjórn Kanada 
lagst gegn því.  Til að hægt væri 
þó að tala um fyrstu olíuflutning-
ana þessa leið var tekin ein tunna 
af jarðolíu og frá henni gengið 
rammlega í þilfars geymslu skips-
ins áður en haldið var til baka.   
Manhattan sigldi frá Prudhoeflóa  
21. september 1969. Í Viscount 
Melville sundi var skipið í mánað-
ar tíma við prófanir og athuganir 
við margskonar aðstæður, prófanir 
á vélum og útreikningar á því 
hversu mikið afl þyrfti til að skip 
af þessari gerð kæmist leiðina án 
aðstoðar ísbrjóta.  
Ferðin gekk ágætlega þó tafir 
væru vegna íssins og út úr 
Lancastersundi fór skipið 30. 
október 1969  og kom  til Halifax 
8. nóvember 1969. Þaðan var haldið 
til New York  og komið þangað 12. nóv-
ember 1969.  Eftir ferðina var skipið tekið 
í þurrkví til skoðunar og komu í ljós 
nokkrar skemmdir eftir barninginn við ís-
inn, þó ekki meiri en svo að þær einar og 
sér gáfu ekki tilefni til að afskrifa sigl-
ingaleiðina til olíuflutninga.  

ÖNNUR FERÐ SUMARIÐ 1970
Næsta sumar 1970 var enn lagt upp í ferð 
á Manhattan og átti að sigla sömu leið en 
nú með olíu til baka.  Kanadamenn brugð-
ust heldur önuglega við og upphófst 
margra ára pólitískt þref vegna málsins 
því að olíuflutninga vildu Kanadamenn 
alls ekki um þetta svæði.   
Af ferð Manhattans er það hins vegar að 
segja að eftir mikla erfiðleika á Baffinsflóa  
var hætt við 22. maí 1970. Eftir þessar 
ferðir  höfðu menn fengið þá niðurstöðu 
að til þess að mögulegt væri að halda uppi 
olíuflutningum þessa leið þyrfti til þess 20 
olíuskip af stærð Manhattans eða stærri,  

sér styrkt til siglinga ís  
og kostnaður við smíði 
hvers skips yrði umtals-
vert hærri en venjulegra 
olíuskipa eða 60 til 70 
miljón dollara á skip.  
Þrátt fyrir þennan gíf-
urlega kostnað var talið 
að hann yrði aðeins 
hluti af kostnaði og 
rekstri olíuleiðslunnar 
frá Prudhoeflóa  til 
Valdez sem talið var að 
yrði tveir milljarðar 
dollara.   Olíuleiðsla var 
lögð á árunum 1975-
1977 frá Prudhoeflóa til 
Valdez, 800 mílna leið 
(1287 km) og tekur 5 ½ 
sólarhring fyrir olíuna 
að renna þennan spotta
.

„SIGLINGALEIÐIN 
VERÐUR ALDREI FÆR“

Það voru miklar vonir 
bundnar við siglingu 
Manhattan þessa leið 
og fréttir af sigl-
ingunni voru fyrir-
ferðamiklar á þeim 
tíma. Auk væntan-
legra möguleika á 
olíuflutningum  var 
um að ræða möguleika 
á opnun nýrra víð-
áttumikilla landsvæða 
sem áður höfðu verið 
einangruð af heim-
skautaísnum. Þar var 
um að ræða að því er 
talið var mikil nátt-

úruauðæfi svo sem járn, kopar, silfur, 
nikkel, blý og fleiri málma.
En það fór sem fór á þessum tíma og eftir 
síðari ferð Manhattan var haft eftir 
kanadískum prófessor í heimskautafræð-
um að norð-vestur leiðin yrði aldrei fær 
né opin fyrir siglingar kaupskipa þó ís-
styrkt væru, áhættan væri slík að siglingar 
um svæðið væru ekki verjandi.  
Nú rúmum 50 árum eftir að siglingin var 
farin eru gjörbreyttar aðstæður með hlýn-
un jarðar. Ís er nú miklu mun minni en 
áður var og skip sigla bæði norð-vestur og 
norð-austurleið í nokkru mæli þó að ekki 
sé hægt að tala um mikla skipaumferð.  
Venta Maersk, ísstyrkt skip fyrir heim-
skautasvæði í eigu Maersk skipafélagsins, 
fór norð-austur leiðina frá austurströnd 
Rússlands til Bremerhaven í október 2018 

Olíulestunarstöð í Valdez.

Kanadíski ísbrjóturinn, John A. Macdonald, sem fylgdi og aðstoðaði 
Manhattan í ferðinni ásamt bandaríska ísbrjótnum North Wind. 
Hér staddur við Baffineyju.

Egersund Ísland var stofnað árið 2004 og hefur síðan þá framleitt og þróað veiðarfæri og búnað til uppsjávarveiða.  
Egersund Ísland er hluti af Egersund Group sem stofnað var árið 1952. Egersund og dótturfyrirtæki þess eru leiðandi 
fyrirtæki á sviði framleiðslu og þróunar veiðarfæra.  

www.egersund.is

OKKAR HÆFNI – ÞINN HAGUR

1

Kanadíski ísbrjóturinn, John A. Macdonald, sem fylgdi og aðstoðaði 
Manhattan í ferðinni ásamt bandaríska ísbrjótnum North Wind. 
Hér staddur við Baffineyju.

VV S J Ó M A N N A B L A Ð I Ð

TÍGULL



26    |  Sjómannablaðið Víkingur

1

Ekki verður séð að þessar leiðir verði algengar siglingaleiðir í náinni framtíð hvað sem síðar verður. Að Ísland verði umskip-
unarhöfn fyrir skip á þessum leiðum telur höfundur ekki líklegt.  Það er þó aldrei að vita ef alþjóða pólitík kemst í málið. 

Norð-austur- og norð-vesturleið. Manhattan á lokametrunum.

í fylgd ísbrjóts og gekk ferðin ágætlega. 
Enginn innan útgerðarfélagsins hefur þó 
viljað tjá sig um þessi tímamót og í yfirlýs-
ingu frá Maersk segir að hér hafi einfald-
lega verið um tilraunasiglingu að ræða til 
að afla upplýsinga.
Flutningaskipið Nordic Orion sigldi norð-
-vesturleiðina árið 2013 með kol frá 
Vancouver í Kanada til Pori í Finnlandi. 
Skipafélagið Nordic Bulk Carriers í Dan-
mörku á skipið sem er 73.700 lestir, 225 

metra langt, smíðað í Japan árið 2011 og 
skráð i Panama. Sú ferð gekk vel.
Ekki verður séð að þessar leiðir verði al-
gengar siglingaleiðir í náinni framtíð hvað 
sem síðar verður. Að Ísland verði umskip-
unarhöfn fyrir skip á þessum leiðum telur 
undirritaður ekki líklegt.  Það er þó aldrei 
að vita ef alþjóða pólitík kemst í málið. 

Manhattan var eftir norðurslóða ferðina í 
siglingum með jarðolíu mest við Banda-

ríkin og meðal annars frá Valdez  Skipinu 
var ekki breytt aftur í venjulegt tankskip 
og hélt sínu ísbrjóta lagi alla tíð eftir 
breytinguna.  

Endalok skipsins urðu þau að það varð 
fyrir vélarbilun við eyjuna Yosu við Suður-
-Kóreu og rak á land í fellibyl 15. júlí 
1987.  Skipið náðist á flot aftur 27. júlí 
1987 og var dregið til Hong Kong þangað 
sem það hafði verið selt til niðurrifs.   

Helix þantæknin er einkaleyf isvarin

Streymi y�r kaðal fer lengri leið.
Meiri straumhraði = Minni þrýstingur
Streymi y�r kaðal fer lengri leið.
Meiri straumhraði = Minni þrýstingur

Þankraftur

Streymi undir kaðal fer styttri leið.
Minni straumhraði = Meiri þrýstingur

.Opnast fljótt við kast.Meiri opnun í togi.Heldur lögun vel í beygjum.Hljóðbylgjur beinast innávið

Þantroll

ÞANTROLLFLOTTROLL

1



Fredrik Allmenningen Rosså 1. stýrimaður 
á Stril Mermaid Noregi fyrir myndina, 
„Æfing í björgunarneti“. Þetta höfðu dóm-
ararnir um myndina að segja. „Það sem við 
héldum okkur við í þessari mynd voru 
litirnir – rauður, hvítur og gulur. Við erum 
á leiðinni í sjóinn og fólkið brosir. Lífleg 
mynd og greinilegt að einstaklingarnir tveir 
eru spenntir og glaðir. Sterku litirnir fara 
vel með skýru köflóttu mynstrinu.“

Jmaurr Og sjómaður á hinu danska 
fragtskipi, Jens Mærsk. „Teygt úr fót-

um“ kallar Jmaurr myndina. Dóm-
ararnir sögðust hafa farið fram og til 

baka með þessa mynd. Uppbygging 
hennar er kórrétt, var niðurstaða 

þeirra. Þarna er forgrunnur, aðalefni 
og bakgrunnur. Auk þess er þetta svo-
lítið sérstakt sjónarhorn og skemmti-

legt. Einskonar selfie, mætti segja.

1

2

NORÐURLANDA
Hilmar Snorrason skipstjóri

ljósmyndakeppni 
Sjómanna 2023 
Úrslitin í Norðurlandaljósmyndakeppni sjómanna eru kunn. Þar varð Hlynur Ágústsson í öðru sæti. Nú skulum við hins vegar hyggja 
að þeim fimm myndum sem dómnefndin í Haugasundi taldi rétt að vekja sérstaka athygli á. Nefndin vildi líf í myndirnar – þó ekki 
alltaf lit – og gjarnan eitthvað persónulegt. Myndunum fimm var ekki raðað í sæti heldur allar lagðar að jöfnu á heiðrunarskalanum.

4

5

Leena Numminen, þerna á Silja Serenade 
frá Finnlandi, á myndina „Fara heim“. 

Dómurum fannst myndin ekki tæknilega 
fullkomin. Ljósmyndarinn hefur þess í stað 

lagt áherslu á innihaldið sem með hjálp 
taska gefur í skyn eitthvað sem er látið 

liggja á milli hluta. Við giskum á að 
myndin segi okkur að einhver sé að leggja 
af stað eða að fara eitthvað. Myndin segir 

sögu og það hreif okkur, hljómaði útskýring 
dómaranna.

Reanmer Jean B. Baldoza, 
þriðji stýrimaður á Star 
Lygra / Stal Livorno frá Nor-
egi, sendi myndina „Hafið 
himnaríki“ sem dómurum 
fannst vera fín stemnings-
mynd, sem innihéldi marga 
fína þætti sem koma upp úr 
þokunni eftir nánari skoðun. 
Köldu litirnir gefa flotta 
mynd með fínum línum, 
beinan sjóndeildarhring og 
skip í bakgrunni.

Jörgen Språng, sem hreppti fyrsta sætið, á 
einnig mynd í heiðurssæti. „Alltaf brosandi“ 
nefnist hún. Dómurunum þótti hún flott 
svart-hvít hversdagsmynd sem segir sitt. 
Hvað varðar innihald fellur þú fyrir því. 
Maðurinn er brosandi þar sem hann situr 
með pensilinn og málningarfötuna. Í bak-
grunni sjáum við tvo vinna eða tala saman, 
sem skapar nokkra dýpt í myndinni.

3

Krossgátan



Helgi Laxdal

Fjórði þáttur

– 10 –
Freyja RE-38

Tíundi togarinn í þessum 
hópi var Freyja RE-38, 
skráður hér á landi 3. maí 
1971, smíðaður hjá Cook-
hrane & Sons Ltd. Selby 
Englandi 1960 fyrir J. Marr 
& Sons Ltd. Fleetwood. 
Fyrst skráður 20. júní 
1960 og nefndur Lavinda 
FD159. Í apríl 1964 keypti 
Richard Irvin & Sons 
Aberdeen skipið og nefndi 
Ben Arthur A742.
Lengdur á árinu 1966 um 
6,6 m., úr 36 m. í 42,6 m. 
Við það jókst burðargetan 
úr 285 Bt. í 307 Bt. Gunn-
ar I. Hafsteinsson, út-
gerðarmaður í Reykjavík, 
kaupir skipið 23. apríl 
1971 og nefnir Freyju RE-
38. Lengd 42,6 m., breidd 
7,65 m., dýpt 3,38 m., 307 Gt. Knúinn 
750 hö. mirlees diesilvél. Skipstjóri, Pétur 
Þorbjörnsson og yfirvélstjóri, Kristinn 
Gunnarsson. 
Ársæll H/F í Hafnarfirði kaupir skipið 16. 

júlí 1975 og nefnir Ársæl Sigurðsson ll 
HF-12. Í desember 1980 missir skipið haf-
færisskírteinið og er tekið af íslenskri 
skipaskrá. Í október 1984 er skipið selt 
Albert Draper & Sons í Hull til niðurrifs.

– 11 –
Rán GK-42

Ellefti togarinn í þessum hópi var Rán 
GK-42 skráður hér á landi 12. júlí 1971, 
smíðaður hjá Welton & Gemmell Ltd, 
Bewerley, Englandi á árinu 1961, fyrir Fish- 
eries Ltd, Fleetwood, nefndur Boston 
Wellvale FD209. Lengd 41,82 m., breidd 
8,66 m., dýpt 4,45 m., stærð 419 Bt. 
knúinn 1050 hö. dieselvél. Skipstjóri 
Dave Venney. Nord Cape Fishing Co Ltd, 
Grimsby keypti skipið 25. september 
1966. Strandaði við Arnarnes í Ísafjarðar-
djúpi 12. desember 1966 í norðaustan 
stórhríð á leið til Ísafjarðar með bilaða rat-
sjá og sjúkan mann sem komast þurfti 
undir læknishendur.
Áhöfninni 17 manns var bjargað farsæl-
lega  af Björgunarsveitinni Ársæli á Ísa-
firði.
Tryggingafélag skipsins mat það ónýtt. 
Guðmundur Marselíusson á Ísafirði keypti 
flakið á  150 ₤. Um þessar mundir starfaði 
Ágúst Sigurðsson skipatæknifræðingur 
mikið á Ísafirði við að teikna nýja dráttar-
braut fyrir Skipasmíðastöð Marsellíusar 

Síðustu síðutogararnir

Freyja RE-38.

Rán GK-42.



Bernharðssonar á Ísafirði. Hann 
hafði  fylgst náið með tilraunum 
Guðmundar, sonar Marsellíusar, 
við að bjarga flakinu sem var 
kveikjan að því að þau hjónin Guð-
rún Lárusdóttir og Ágúst Sigurðs-
son keyptu flakið af Guðmundi eft-
ir að það hafði sokkið  oftar en einu 
sinni í björgunarferlinu.
 Ágúst fær björgunarskip til að 
draga flakið til Hafnarfjarðar. Á 
leiðinni til Hafnarfjarðar var Ágúst 
einn um borð í flakinu af Boston 
Wellvale, eina tengingin við björg-
unarskipið var dráttartaugin. Allt 
gekk þetta vel og þegar til Hafnar-
fjarðar kom var flakið af Boston 
Wellvale dregið upp í fjöru við 
gamla Drafnarslippinn. Þar var þétt 
í götin á botninum, að hluta með 
smjörlíki. Samið við Landsmiðjuna 
um viðgerð á botni skipsins sem í 
framhaldinu var dregið  til Reykja-
víkur í slipp.  Nokkur fyrirtæki 
komu að viðgerðinni sem tókst 
mjög vel. Stóra málið var samt 
hvort aðalvélin væri í lagi og gang-
fær. Við nánari skoðun virtist hún 
bæði gangfær og í þokkalegu 
standi. 
Í framhaldinu stofnuðu hjónin, 
Guðrún Lárusdóttir og Ágúst Sig-
urðsson, útgerðarfélagið Stálskip 
h/f um reksturinn. Skipið nefndu 
þau Rán GK-42 sem var skráð í ís-
lenska skipaskrá í júlí 1971. Skip-
stjóri var ráðinn Kristján Andrés-
son og yfirvélstjóri, Halldór 
Guðjónsson. Þetta skip var upphaf-
ið að Útgerðarfélaginu Stálskip h/f í 
Hafnarfirði sem þau hjónin, Guð-
rún og Ágúst, ráku af miklum 
myndarskap allt til ársins  2014 
þegar þau seldu vegna veikinda 
Ágústar. Eftir að útgerð Ránarinnar 
hófst landaði skipið oft í Grimsby 
og þegar fyrrverandi eigandi þess sá 
það og hve vel heppnuð viðgerðin  
var bauðst hann til að gefa þeim 
hjónum systurskip Boston Wellvale 
sem þau ætluðu þiggja en þar sem 
skipið var eldra en 12 ára heimil-
uðu íslenskar reglur ekki innflutn-
inginn. 
Selt 16. maí 1980 Ísstöðinni h/f 
Garði og nefnt Ingólfur GK-42. 
Selt, 18. mars 1984, Niðursuðu-
verksmiðjunni Miðjunni h/f á Ísa-
firði og nefnt Arnarnes ÍS-42. Selt 
8. mars 1985 Torfunesi h/f, Ísafirði. 
Óbreytt nafn og númer. Selt 8. apríl 
1988 Sædóri h/f Siglufirði og nefnt 
Arnarnes SI-42. Selt á árinu 1999 
Þormóði Ramma – Sæberg. Hélt 
nafni og númeri. 

Boston 
Wellvale 
strandar
Högni Torfason, fréttaritari Morgun-
blaðsins á Ísafirði, fór á strandstað. Rifjum 
upp stórfróðlega frásögn Högna:

„Boston Wellvale strandaði í fjörunni við 
Arnarnestá kl. rúmlega 18 í dag. Viti er 
þarna á tánni og virðist sem togarinn sigli 
inn í hvíta geislann frá vitanum.
Lágsjávað var, er togarinn strandaði um 
100 metra frá landi. Fjaran er þarna stór-
grýtt, klappir og sker. Hið versta veður var 
á um þetta leyti, hávaðarok og bylur. 
Boston Wellvale sendi út neyðarskeyti 
strax eftir strandið, en leki kom að skipinu 
og komst sjór í vélarrúm. Við það stöðvað-
ist ljósavélin og eftir það var ekki unnt að 
hafa samband við skipið. 
Neyðarskeytið heyrðist á Ísafirði og fóru 
þrír brezkir togarar, sem þar voru í höfn 
þegar á strandstaðinn, Northern Prince, 
Ross Renown og Prince Philip. 
Einar Jóhannsson, yfirhafnsögumaður, fór 
með Northern Prince og stjórnaði björg-
unaraðgerðum af sjó. Lítill bátur, Þórveig, 
gerði tilraun til að sigla upp að hliðinni á 
Boston Wellvale um sjöleytið. En Þórveig 
tók niðri og varð að snúa frá. 

HIRTU EKKI UM LÍNUNA
FYRST Í STAÐ
Um 30 manna sveit úr slysavarnadeild 
karla og björgunarsveit skáta fór frá Ísa-

firði strax og fréttist um strandið. Gekk 
heldur illa að komast á staðinn, þar sem 
þungfært var og þurftu ýtur að ryðja veg-
inn. Komust björgunarmenn á strandstað-
inn klukkan liðlega 19. 
Þeir skutu strax línum um borð og gátu 
komið þremur línum þangað. En skipverj-
ar voru ákaflega sinnulausir og hirtu ekki 
um að taka línuna og festa björgunar-
stólinn. 
Það var ekki fyrr en milli kl. 20.30 og 21 
tókst að ná fyrstu mönnunum. Svo komu 
þeir í björgunarstólnum smám saman og 
kl. 22 var búið að ná 14 mönnum. 
Þegar hér var komið sögu bar skip-
brotsmönnum sem í land voru komnir 
ekki saman um, hversu margir væru eftir í 
togaranum. Gamall skipverji taldi, að þeir 
hefðu verið 21, en aðrir sögðu 18. 
Um kl. 22.30 komu þrír menn í land til 
viðbótar, háseti, vélstjóri og stýrimaður. 
Stýrimaðurinn fullyrti, að enginn væri eft-
ir um borð nema skipstjórinn, sem hann 
kvað veikan í maga og hefði ekki hug á að 
koma í land.
Það kom til tals að senda mann út í togar-
ann og freista þess að ná skipstjóranum, 
en skipverjar hafa gengið þannig frá björg-
unarstólnum, að hann er neðarlega utan á 
hvalbaknum, svo það yrði illkleift að kom-
ast upp á hann og ná handfestu. Það var 
því horfið frá því ráði.

TALSVERT BRIM 
– STÓRGRÝTT FJARA
Búast má við því, að togarann flatreki upp 
í fjöruna á flæðinu og getur verið, að hann 
fari illa á því, þar sem fjaran er stórgrýtt og 
klappir miklar. Þó er ekki talið, að skip-
stjórinn sé í verulegri lífshættu eins og er. 

Að vísu brimar talsvert, en veður er 
þó skaplegt nú um miðnættið og úr-
koma engin. 

ILLA Á SIG KOMNIR
Skipbrotsmenn voru mjög mis jafnlega 
á sig komnir, enda voru allir þeir sem í 
land komu, að einum undanteknum, 
undir áhrifum áfengis. Þeir voru blaut-
ir, en ekki aðþrengdir. 
Tveir eru slasaðir, annar með brotna 
hnéskel, en hinn naflaslitinn og var 
togarinn einmitt á leið með hann til 
hafnar, er strandið varð. 
Boston Wellvale hafði verið viku í 
veiðiferðinni og fengið lítinn afla. 
Stýrimaðurinn segir, að hann hafi 
heyrt í íslenzka útvarpinu á miðviku-
dagskvöld að stormur væri í aðsigi. Var 
togarinn þá 30 mílur út af Straumnesi 
og náðist varpan inn með herkjum, 
enda komið versta veður. Siglt var til 
lands í var og í dag var ákveðið að sigla 
með hinn naflaslitna til hafnar. 

Boston Wellvale á strandstað. Mynd: Fleetwood Motor Trawlers

Sá eini sem var nokkurn veginn með réttu 
ráði var Daninn Taning Madsen, roskinn 
háseti, sem búsettur er í Grimsby. Hann 
segist munu bera það við sjópróf, að skip-
stjórinn, David Venney, hafi ekki verið alls 
gáður og langt frá því. 

FLUTTIR TIL ÍSAFJARÐAR
Skipbrotsmenn voru fluttir að Heimabæ í 
Arnardal, til Marvins bónda Kjarvals. Þar 
hafa þau hjónin og heimafólk allt reynt að 
hlynna að þeim eftir föngum, fært þá í 
þurran fatnað og veitt þeim beina. Skip-
brotsmenn hafa svo verið fluttir til Ísa-
fjarðar og komið fyrir á gistiheimili Hjálp-
ræðishersins. Sá naflaslitni var fluttur í 
sjúkrahús. Skipbrotsmenn voru allir farnir 
frá Heimabæ um kl. 23.30. 

MUNU FREISTA AÐ 
NÁ SKIPSTJÓRANUM
Slysavarnadeildin og skátasveitin eru enn 
á strandstaðnum. En mjög hratt fellur og 
hafa þeir orðið að flytja tæki sín ofar í fjör-
una. Einhverjir þeirra munu halda kyrru 
fyrir á strandstað í nótt og freista þess að 
ná skipstjóranum. 
Allir björgunarmenn eru orðnir blautir og 
illa til reika, enda hafa þeir staðið í fjör-
unni í misjöfnu veðri. Einhverjir munu 
sennilega fara til Ísafjarðar til að fá þurran 
fatnað og trúlega skiptast á að vera á 
strandstaðnum í nótt. 
Skafrenningur hefur verið í hlíðinni hér og 
vegurinn út í Arnardal frá Ísafirði er þung-
fær og hafa ýtur enn þurft að ryðja hann. 
Brezku togararnir og vélbáturinn Þórveig 
fóru fyrr í kvöld aftur inn til hafnar á Ísa-
firði. 
Margir bílar fóru á strandstaðinn og Iýstu 
hann upp. 
Allir hafa lagt sig fram við björgunarstarfið 
og sömuleiðis heimafólkið að Heimabæ, 
enda voru skipbrotsmenn mjög þakklátir 
fyrir hjálpina.“

Morgunblaðið 23. desember 1966

Morgunblaðið birti þetta kort með frásögn 
Högna Torfasonar og merkti með krossi strandstað 
togarans.

Í töflunni koma fram helstu upplýsingar um síðustu 11 síðutogarana í eigu Íslendinga. Ef meðaltölin eru 
skoðuð kemur fram að þessi skip voru að meðaltali bara ögn stærri en nýsköpunartogararnir, að frá töldu 
afli aðalvélanna sem var um 50% meira.

Í töflunni kemur fram frá hvaða löndum við keyptum síðutogarana okkar, alls 135, á árabilinu 1906-1971 
eða á um 67 árum. Flestir komu frá Englandi eða 77. Síðan kemur Skotland með 28 skip.

Í töflunni kemur fram á hvaða árabilum skipin koma til landsins, hve langt hvert þeirra er ásamt fjölda 
skipa í hverju þeirra og hvernig þau skiptast eftir umdæmum bæði í fjölda og %. Í síðustu línunni eru 
tímabilin þrjú tekin saman. Þar koma yfirburðir Reykjavíkur glöggt í ljós með 85 skip eða 63% af heildar-
fjölda þeirra.

Hormóni og fleira fólk
Nýlega kom út hjá Bókaútgáfunni Hólum bókin Hormóni og fleira 
fólk – missannar sagnir frá síðustu öld. Höfundurinn er Halldór 
Ólafsson sem lengi starfaði sem tæknimaður hjá Norrænu eldfjalla-
stöðinni og koma margir þjóðþekktir einstaklingar hér við sögu. 
Grípum niður í eina frásögnina:

LÍTIL FRÁSÖGN ÚR BÆJARLÍFI REYKJAVÍKUR
Þegar Ólafur faðir minn kom heim frá Spáni vorið 1922 hóf hann 
bókhaldsstörf fyrir ýmis fyrirtæki. Um svipað leyti og hann kom til 
landsins leyfði Alþingi innflutning léttra vína frá Spáni og Ítalíu. 
Þar með voru bannlögin svonefndu frá 1909 að hluta til numin úr 
gildi og sú ráðstöfun varð til þess að Verzlunarráð Íslands taldi 
mjög nauðsynlegt að fjölga spænskumælandi verslunarfólki hér á 
landi. Þannig kom það til að Verzlunarráð fór þess á leit við Ólaf, 
föður minn, að hann tæki að sér spænskukennslu við Verzlunar-
skóla Íslands en Verzlunarráðið hafði tekið við rekstri skólans
sumarið 1922. Ólafur þáði starfið og hóf kennslu strax um haustið.
Samhliða kennslu og bókhaldsstörfum var Ólafur oft túlkur fyrir 
heildsala og skipamiðlara þegar erlend skip höfðu viðdvöl í Reykja- 
víkurhöfn. Einn þeirra manna, sem hann aðstoðaði, var fornvinur 
hans frá skólaárum, Theódór Jakobsson, er síðar varð skipamiðlari 
en var um þessar mundir framkvæmdastjóri hjá fyrirtækinu Kol og 
Salt. Theódór var einnig stundakennari við Verzlunarskólann og
þar munu þeir hafa endurnýjað vinskap sinn. Frásögnin hér á eftir 
er komin frá Gunnari Andrew Jóhannessyni, bekkjarbróður föður 
míns í Menntaskólanum í Reykjavík, en hann hafði hana eftir 

Theódóri Björnssyni Líndal sem seinna varð prófessor í lögum við 
Háskóla Íslands. Þegar þessi saga gerðist var Theódór nýútskrifað-
ur lögfræðingur og starfsmaður á lögmannsstofu Lárusar Fjeldsted. 

Hér kemur sagan: 
Skömmu eftir að leyfður var innflutningur á Spánarvínunum 
svokölluðu kom inn til löndunar í Reykjavíkurhöfn spænskur salt- 
flutningadallur með farm til fyrirtækisins Kol og Salt. 
Skipstjórinn var illa mæltur á enska tungu svo að Theódór fékk 
Ólaf, vin sinn, sér til halds og trausts ef upp kæmu einhver vafa-
mál. Þeim var strax boðið til káetu kapteinsins og fór vel á með 
honum og félögunum íslensku enda bauð hann upp á snafs og 
snarl meðan gengið var frá pappírum; urðu þeir allir góðglaðir að 
því starfi loknu. Skipstjóri, sem var höfðingi í lund, leysti þá félaga 
út með kassa af góðu rauðvíni og sitt hvorri pottflöskunni af viskíi, 
en það var að sjálfsögðu á bannlista íslenskra yfirvalda. Þar sem 
þeim vinunum höfðu nú áskotnast dýrindis drykkjarföng, sem 
voru ekki á hvers manns borði, vildu þeir halda gleðskapnum 
áfram. Theódór bauð því skip- stjóra og Ólafi til skrifstofu sinnar 
sem var nærri höfninni. Ekki voru þremenningar langt komnir 
áleiðis þegar þeir mættu tveimur íturvöxnum lögreglumönnum á 
eftirlitsgöngu. Því miður voru vín- föngin of mikil fyrirferðar til að 
hægt væri að leyna þeim og þessir laganna verðir voru furðu fljótir 
að átta sig, höfðu snör handtök og færðu hina slompuðu kumpána 
inn á lögreglustöð við Pósthús- stræti þar sem áfengið var gert upp-
tækt. Að því loknu voru þremenningarnir færðir niður í „Kjall-
arann“ en það var sá staður hvar rónar bæjarins voru iðulega hýst-
ir um nætur. En nú var illt í efni og góð ráð dýr því að Theódór var 
kvæntur dóttur Páls Einarssonar, hæstaréttardómara og fyrrverandi 
bæjarstjóra Reykjavíkur. Theódór átti orðið eitt barn með konu 
sinni, er hér var komið sögu, svo að
það var bagalegast fyrir hann að komast ekki heim um nóttina. 
Eins og í pottinn var búið gat það haft alvarlegar afleiðingar fyrir 
Theódór ef fréttir af þessari uppákomu bærust um bæinn. Ólafur 
hafði fullan skilning á hversu erfiðar aðstæður vinar hans voru og 
tók því á sig alla sök í málinu við yfirheyrslur morguninn eftir enda 
engum bundinn líkt og Theódór. Hann sagði Theódór ekki eiga
neinn þátt í afbrotinu, hann hefði verið staddur á kæjanum þetta 
kvöld eingöngu starfa sinna vegna og væri strangheiðarlegur mað-
ur eins og allir vissu. Þetta var tekið gilt, Theódór umsvifalaust 
leystur úr haldi og beðinn innvirðulega afsökunar á þessum leiðu 
mistökum. Strax eftir hádegi þennan dag áttu réttarhöld í máli 
Ólafs og Spánverjans að fara fram því að ekki þótti forsvaranlegt að
halda skipstjóra frá fleyi sínu lengur en nauðsyn krefði. En þá kom 
heldur betur babb í bátinn; enginn spænskumælandi maður fannst 
sem gat túlkað mál Spánverjans fyrir dóminum. Sem sagt, spænsk-
an dómtúlk var hvergi að finna í bænum. Þetta var grafalvarlegt 
mál því að annar sakborninga gat ekki komið sjónarmiðum sínum 
á framfæri við réttinn nema í gegnum túlk. Eftir miklar vangaveltur 
og djúpar lögfræðilegar pælingar starfsmanna réttarins var þess far-
ið á leit við íslenska sakborninginn í málinu að hann tæki að sér 
hlutverk túlksins.  Ólafur kvað það auðsótt mál fyrst honum væri 
treyst til þess. Er nú skemmst frá því að segja að skipstjórinn 
rausnarlegi var sýknaður af öllum sakargiftum en Ólafur fundinn 
sekur um smygl á tveimur pottflöskum af viskíi og dæmdur í fjár-
sekt. Þá sekt borgaði Theódór með glöðu gleði. Theódór Líndal var 
ritari réttarins þegar málið var tekið fyrir og sagði seinna að það 
hefði vakið mikla kátínu innan reykvísku lögfræðingastéttarinnar 
enda ekkert fordæmi fyrir því að sakborningur væri dómtúlkur í 
sakamáli sem hann átti sjálfur hlut að.



„Mánafoss á Torfunefið langa“
Þegar leið á árið 1962 spurðist út að Eimskipafélag Ís-
land hygði á stækkun flota síns sem þá taldi tíu skip. 
Rætt var um nýsmíði en einnig kaup á eldra skipi. Í 
desember það ár undirritaði svo forstjóri félagsins, 
Óttarr Möller, samning um kaup á hinum danska Ketty 
Danielsen, 1.400 tonna og rúmlega 66 metra löngu 
skipi, smíðað þremur árum fyrr í Niðurlöndum.
Skipið var formlega afhent félaginu í lok janúar árið eft-
ir og fékk þá nafnið Mánafoss. Athöfnin fór fram í 
Frederikshavn en þaðan sigldi Mánafoss til Gautaborgar 
og Kaupmannahafnar og gleypti þar í sig varning. Síðan 
var lagt í haf. 
Á Akureyri var undirbúin mikil móttökuathöfn en þar 
átti Mánafoss að leggja fyrst að landi. En þá gerðist slys-
ið. Fánum prýddum kom Mánafoss inn á Pollinn en í 
stað þess að leggjast mjúklega að Torfunefsbryggju 
sigldi skipið harkalega á bryggjuna.
Varð þá skáldinu og meistara hringhendunnar, 
Rósberg G. Snædal, að orði:

Allt í blossa! Áfram! Hart í bak! 
Út með trossur! Láttu rokkinn ganga! 
Bylmingskoss af miklum móði rak 
Mánafoss á Torfunefið langa.

Ekki verður séð að Akureyringar hafi sett þetta mikið 
fyrir sig. Þeir höfðu fjölmennt á bryggjuna að taka á 
móti Mánafossi og þegar landgangurinn var settur nið-
ur þustu þeir um borð að skoða skipið í boði Eimskipa-
félags Íslands.

Hugað að skemmdum á bryggjunni. Í Akureyrarblaðinu Íslendingi segir þetta um óhapp-
ið: „Svo óheppilega vildi til, er Mánafoss lagði að Torfunefsbryggjunni, að stefnið gekk 
inn í bryggjuna, braut í hana skarð, og skaddaðist „Fossinn“ sjálfur á stefninu. Var þegar 
undinn bráður bugur að því að gera við bryggjuna, og bráðabirgðaviðgerð fór jafnframt 
fram á skipinu.“ Mynd: Gunnlaugur P. Kristinsson/Minjasafnið á Akureyri



ALLTAF STÆRRI SKIP EN HVER ER 
AUKNINGIN?
Stærsta gámaskip allra tíma er um þessar 
mundir í prufusiglingum og brátt mun það 
hefja áætlunarsiglingar. Skipið, MSC TUR-
KIYE, vantar aðeins 10 sentimetra í að vera 
400 metra langt og breiddin er 61,3 metri. 
Skipasmíðastöðin Jiangsu Yangzi Xinfu 
Shipbuilding á heiðurinn af þessari smíði 
þar sem þeir kalla skipið einfaldlega Xinfu 
107. Flutningsgeta skipsins er hvorki meiri 
né minni en 24.346 gámar en það er eitt 
sex systurskipa sömu gerðar. Þegar er búið 
að afhenda fjögur þeirra en verið er að 
leggja lokahönd á þau tvö síðustu.
Til að leika okkur aðeins að tölum þá er 
burðargeta skipsins 240.000 tonn. Með því 
að gefa okkur að þungi áhafnar, vistir og 
sjóbúnaður sé um 5% af þunga skipsins þá 
mætti hver gámur vega 9,3 tonn til að 
burðargeta skipsins yrði fullnýtt. Eigin 
þyngd gámanna, miðað við að skipið lesti 
einungis 20 feta gáma, væri þá 53,5 þús-
und tonn. Eiginlegur farmur yrði þá 174,5 
þúsund tonn. 
Færum þetta nær okkur en stærstu gáma-
skipin í íslenskri eigu eru systurskipin Brú-

arfoss og Dettifoss auk systurskips þeirra 
Tukuma Arctica en þau voru einnig smíðuð 
í Kína en um 1.500 km sunnar en Xinfu 
107. Þessi þrjú skip eru með meðalþunga 
hvers gáms, á sömu forsendum og áður er 
getið, upp á 11,3 tonn en það þyrfti að 
lesta þau 11 sinnum til að ná heildarfjölda 
gáma Xinfu 107 en einungis 9 sinnum til 
að ná sama farmþunga. En á heildina litið 
þá myndu þau flytja tæplega 48 þúsund 
tonna meiri farm í þeim ellefu ferðum sem 
þau þyrftu til að ná sama gámafjölda og 
MSC TURKIYE.

DANSKI KAUPSKIPASTÓLLINN 
EFLIST
Mánudagurinn 1. maí 2023 var stór dagur 
í danskri kaupskipasögu en þá tilkynnti 
Maersk A/S að þeir væru að færa 16 gáma-
skip undir danska fánann þennan dag. Um 
er að ræða svokallaða L gerð sem hafði siglt 
undir fána Singapúr og Hong Kong en hafa 
nú fengið dönsk kallmerki og Kaupmanna-
höfn sem heimahöfn. Skipin 16 voru 
smíðuð hjá Daewoo Shipbuilding í Okpo 
og afhent á árunum 2011 til 2013. Þau er 
299 metrar á lengd, 45 metrar á breidd og 

lesta 8.700 TEU. Koma skipanna undir 
danskan fána skapar fjölda starfa fyrir þar-
lenda farmenn þótt einnig verði eitthvað af 
erlendum sjómönnum áfram á skipunum. 

FYRSTA RAFSOÐNA SKIPIÐ
Það hefur gjarnan verið talað um að fyrstu 
skipin sem voru rafsoðin hafi verið stríðs-
byggðu skipin af svokallaðri Victory og 
Liberty gerð. Vissulega voru þau skip raf-
soðin sem flýtti verulega fyrir smíðatíma 
skipanna því sú aðferð var mun fljótlegri 
en að setja stálplötur saman með hnoðum. 
Þegar skip voru smíðuð með þeirri aðferð 
þá voru stálplöturnar látnar yfirlappa, eða 
leggjast yfir hvora aðra, og því fór mun 
meira stál í að smíða skipin og þau að því 
skapi þyngri. Það var reyndar skömmu eft-
ir lok fyrri heimsstyrjaldar sem í fyrsta sinn 
var farið að nota rafsuðu við smíði skipa 
sem var hjá Cammell Laird í Birkenhead 
við Manchester skipaskurðinn í Bretlandi. 
Það skip fékk nafnið Fullagar þegar það var 
sjósett árið 1920. Tíu árum síðar var olíu-
skipið Carolinian sjósett hjá Charleston 
Dry Dock & Machine í Suður-Karólínu í 
Bandaríkjunum en það skip var einnig raf-

Utan úr heimi

Hilmar Snorrason skipstjóri

Áhöfnin á Doug.

soðið. Þrátt fyrir að þessi tvö skip hafi verið 
rafsoðin þá mun flutningaskipið Exchequer, 
sem lokið var við hjá Ingalls Shipyard í 
Mississippi árið 1940, vera það skip sem 
var fyrst rafsoðið á þann hátt sem við 
þekkjum í dag. Þau tvö fyrri voru þannig 
soðin að stálplöturnar yfirlöppuðu líkt og 
gert var þegar plötur voru hnoðaðar en í 
tilfelli Exchequer þá voru í fyrsta sinn end-
ar stálplatna rafsoðnir saman. Sú aðferð var 
síðan notuð þegar smíði Victory og Liberty 
skipanna hófst. Rafsuða í Liberty skipin 
mun hafa numið um 182.000 metrum.

RAFMAGN TIL SKIPA 
FRAMTÍÐARINNAR
Það er ljóst að fram undan eru miklar 
væntingar og að sjálfsögðu breytingar í 
skipaheiminum hvað varðar umhverfis-
vænni rekstur skipa. Fjölmiðlar hafa verið 
fullir af fréttum af loftmengun frá skemmti-
ferðaskipum og mikið fjallað um hvort það 
sé ásættanlegt að fá þessa farþega með 
skipum en væntanlega þá betra að fá þá 
hingað til lands með flugvélum. Sú meng-
un að koma þeim fjölda farþega sem skipin 
koma með hingað yrði eflaust ekki minni 
ef ekki meiri þegar upp er staðið. Sænska 
útgerðin Fjordtank (SeaFjord Energy) hef-
ur þjónustað skip í yfir 20 ár með brennslu-
olíu en nú hafa þeir ákveðið að undirbúa 
sig undir að þjónusta skip framtíðarinnar. 
Tveir bræður eiga þessa útgerð og fyrir 
tveimur árum byrjuðu þeir að vinna með 
hugmyndir að framtíðarskipi útgerðarinn-
ar. Þeir hafa látið hanna skip sem mun geta 
hlaðið rafhlöðubanka rafknúinna skipa en 

einnig gefið skipum rafmagn þar sem ekki 
er nægjanlega stór landtenging til staðar í 
höfnum. Verður skipið  fljótandi rafhlöðu-
pakki fyrir viðkomandi skip meðan það 
lægi í viðkomandi höfn. Mun fyrsta skipið, 
af þessari gerð, verða nefnt Fjord Zero og 
mun geta afgreitt allt að 50 MW orku. Á 
skipið og systurskip þess að geta afgreitt 
raforku til siglandi skipa eins og skemmti-
ferðaskipa en einnig bendir útgerðin á að 
hægt verði að koma raforku til sjúkrahúsa í 
neyð. Þá eiga skipin að geta hlaðið raforku 
beint frá vindmyllum. Það verður 
spennandi að fylgjast með þessu verkefni.

DÓMUR FALLINN
Það fór heldur betur um norska sjóherinn 
þegar freygáta af Fridtjof Nansen gerð, 
Helge Ingstad, lenti í árekstri við olíuskip-
ið Sola TS þann 8. nóvember 2018 með 
þeim afleiðingum að það fyrrnefnda sökk 
eftir að skipinu hafði verið siglt á land sök-
um skemmda. Freygátan var að koma af 
NATO æfingu og var að sigla innanskerja 
norður af Bergen. Siglt var á 17,4 hnúta 
ferð og var skipið ekki sjáanlegt í AIS auð-
kenningakerfinu. Þegar skipið var skammt 
frá Sture olíuhöfninni var kallað á skipið í 
talstöð og þeim sagt að breyta stefnu til 
stjórnborða til að forðast hið 250 metra og 
112 þúsund tonna olíuskip Sola TS sem 
væri að koma út frá höfninni með aðstoð 
dráttarbáts. Í brúnni á Helge Ingstad töldu 
þau fimm, sem í brúnni voru, að þessi að-
vörun ætti ekki við þeirra skip heldur þrjú 
skip sem sáust á siglingu þar skammt und-
an. Þegar teymið í brúnni á Helge Ingstad 

áttaði sig á að aðvörunin ætti við þeirra 
skip voru innan við 400 metrar á milli 
skipanna og árekstri varð ekki forðað. 
Skipherrann, Preben Østheim, var í koju 
og vaknaði við áreksturinn. Í maí síðast-
liðnum var vakthafandi yfirmaður Helge 
Ingstad fundinn sekur um vanrækslu í 
starfi en hann var sá eini sem var ákærður 
í málinu þrátt fyrir að hann hafði einungis 
verið átta mínútur á vakt áður en árekstur-
inn varð.

FER ÓTROÐNAR SLÓÐIR
Elon Musk hefur verið umdeildur svo um 
munar enda hefur hann víða farið ótroðnar 
slóðir. Geimáætlun hans, SpaceX, komst á 
spjöld sögunnar á dálítið sérstakan hátt 
fyrir skömmu. Hefur áætlunin keypt tvö 
fjölnota björgunarskip sem ætluð eru til að 
endurheimta endurnýtanlegar hleðsluhlífar 
og eldflaugahluta frá geimskotum Dragons 
geimfarsins. Annað þessara skipa, Doug, er 
að fullu mannað konum sem telst nánast 
einsdæmi. Eins og áður hefur verið sagt frá 
hér á þessum síðum þá var það árið 2021 
sem tankskipið Swarna Krishna sigldi, í til-
efni af alþjóðlegum baráttudegi kvenna, 
mannað kvenkyns yfirmönnum. Að vísu 
hafði dráttarbátaútgerðin Svitzer, árið 
2019, ráðið einvörðungu konur til starfa á 
einum dráttarbáta sinna sem starfræktur 
var í Dóminíska lýðveldinu. Því er kven-
kynsáhöfnin á Doug ein af þeim fyrstu í at-
vinnurekstri á sjó en skipaiðnaðurinn og 
Alþjóðasiglingamálastofnunin hafa leitast 
við að auka kynjafjölbreytni á sjó. Sam-
kvæmt rannsókn, frá 2021, eru konur að-

Kafbáturinn sem fannst við kortlagningu skipsflaka í Norðursjó. Ljósmynd/Internetið.

eins 1,2% prósent af vinnuafli sjómanna á heimsvísu með rúmlega 
24.000 konur í þjónustu.

EITUREFNI Á HAFSBOTNI
Hafrannsóknarmenn frá Syddansk-háskólanum, sem voru við rann-
sóknir í Kyrrahafi, uppgötvuðu sér til mikillar skelfingar lög af PCB 
efninu í sýnatöku á 8.000 metra dýpi í Atacama-skurðinum. Magn-
ið var að vísu ekki í því mæli að viðvörunarbjöllur færu að hringja 
en PCB var bannað í flestum löndum fyrir 1980 vegna mengunar en 
það var notað meðal annars í botnmálningu skipa. „Það er umhugs-
unarvert að við finnum ummerki um athafnir mannsins á botni 
djúpsjávarskurðar á stað sem líklegast er mest fjarlægur og einangr-
aður frá samfélagi okkar,“ sagði prófessor Ronnie N. Glud leið-
angursstjóri. Mörg viðkvæm sjávardýr og örverur sem búa í djúp-
sjávarskurðum eru því mjög útsettar fyrir eitrinu.

RANNSÓKNIR SKIPSFLAKA
Íslenskir fiskimenn þekkja vel vandamálið við togveiðar þegar 
veiðarfæri festast í skipsflökum. Það er fjarri því að vera íslenskt 
vandamál en nú hefur sérhannað skip verið fengið til að skoða 
þekkt flök á hafsbotni í norðurhluta Norðursjávar og kortleggja þau 

betur en þegar er. Tilgangurinn er meðal annars að draga úr veiðar-
færatjóni en einnig að afla upplýsinga um stríðsminjar. Skipið sem 
hefur verið í þessu verkefni hét eitt sinn Jaxlinn og stundaði meðal 
annars strandsiglingar hér við land. Skipinu var breytt til rann-
sóknarverkefna og hefur áhöfn skipsins fundið hvorki meira né 
minna en 65 ný flök sem ekki var vitað um. Þá kom í ljós að í 79 
staðsetningum skipsflaka fannst hvorki tangur né tetur af þeim. 
Vina, eins og skipið heitir, er rekið af fyrirtækinu JD Contractor AS 
en með fjölgeislamælis- og fjarstýrðum neðansjávarmyndavélum 
hafa flakastaðsetningar verið skoðaðar. Meðal nýrra flaka sem fund-
ust var talið með mikilli vissu að um væri að ræða breska kafbátinn 
HMS E37. Um er að ræða 65 metra langan kafbát sem afhentur var 
frá breskri skipasmíðastöð 17. mars 1916. Kafbáturinn þótti á sín-
um tíma vera háþróaður með tvær 800 ha. aðalvélar og tvær ljósa-
vélar upp á 420 hestöfl. Þann 1. desember 1916 týndist kafbátur-
inn. Fram til þessa hefur ekki verið vitað um afdrif þrjátíu og eins 

skipverja kafbátsins. Ekki er vit-
að af hverju kafbáturinn fórst en 
vísbendingar eru um að hann 
hafi orðið fyrir djúpsprengju. 
Rannsóknir voru einnig gerðar á 
þýska kafbátnum SM U15 sem 
smíðaður var árið 1911 en hann 
var fyrsti kafbáturinn sem sökkt 
var í átökum í fyrri heimsstyrj-
öldinni. Kafbáturinn var í sinni 
fyrstu eftirlitsferð og varð á ní-
unda degi að fara upp á yfir-
borðið austur af Hjaltlandi 
vegna vélarbilunar. Þrátt fyrir að 
þoka væri sá breskt herskip til 
kafbátsins. Kafbáturinn reyndi 
köfun en herskipið náði að sigla 
á kafbátinn og klippa hann í 
tvennt með þeim afleiðingum 
að tuttugu og þriggja manna 
áhöfn lét lífið. Verk þetta hefur 
verið unnið í tengslum við Sea 

War Museum Jutland í Thy-
borøn í Danmörku en það er ekki aðeins dýrmætt fyrir fiskiskipa-
flotann heldur hefur það einnig mikið sögulegt og sjávarfornleifa-
fræðilegt gildi. Þegar allt efni sem safnað var í ferð skipsins hefur 
verið rannsakað að fullu mun safnið koma með frekari upplýsingar 
um áður óþekkt flök.

Fjord Zero eins og hönnuðurnir sjá skipið.

á  w w w . t i g u l l . i s

Fylgstu með
Eyjaflotanum 
á tigull.is

TÍGULL

Hinn 23 ágúst árið 1939 gengu Hitler og 
Stalín í eina sæng. Hinir ólíklegustu af 
öllum ólíklegum höfðu tekið höndum 
saman og vafamál hvor þeirra hafði meiri 
andstyggð á griðasamningi þjóðanna, 
fullyrti Winston Churchill, samningi sem 
gat aldrei haldið til lengdar, slíkt var 
ginnungagapið á milli ríkjanna.
Fáeinum dögum síðar, eða hinn 1. sept-
ember, hófst seinni heimsstyrjöldin með 
innrás Þjóðverja í Pólland. Árið áður 
höfðu Pólverjar gripið tækifærið þegar 
Hitler lét greipar sópa um Tékkóslóvakíu 
og kraflað til sín sneið af landi nágranna 
sinna. Nú máttu þeir sæta sömu örlögum. 
Eins og úlfahjörð tættu stórveldin Pól-
land í sig. 

„THE PHONY WAR“
Bretar og Frakkar höfðu áður gefið Pól-
verjum fyrirheit um aðstoð yrði á þá ráð-
ist. Loforðið var innantómt og gat í besta 
falli þjónað sem skilaboð til Adolfs Hitlers 
um að láta af yfirgangi sínum á megin-
landi Evrópu. Annars yrði hart látið mæta 
hörðu. Hitler lét hins vegar hin lítt duldu 
skilaboð sem vind um eyru þjóta, hann 
hafði ítrekað svínbeygt ráðamenn beggja 

vegna Ermarsund sem voru reiðubúnir að 
leggja nánast allt í sölurnar til að varð-
veita frið í álfunni. Það kom Hitler því 
óneitanlega á óvart að Neville Cham-
berlain skyldi sjá ástæðu til að lýsa yfir 
stríði á hendur Þýskalandi og það út af 
Póllandi.
En það var einmitt það sem gerðist. 
Klukkan ellefu að morgni hins 3. septem-
ber 1939 tilkynnti Chamberlain þjóð 
sinni að England væri komið í stríð við 
Þýskaland. Forsætisráðherranum var 
þungt niðri fyrir enda aðeins tveir ára-
tugir frá lokum fyrra stríðs og hörmungar 
þess enn ljóslifandi í hugskoti lands-
manna. Og þá ekki síður á meginlandi 
Evrópu. Engu að síður hafði Hitler valið 
að fara með eldibrandi yfir Pólland og 
Stalín lagt honum lið. 
En varla var Pólland fyrr orðið að rjúk-
andi rúst en að fallbyssurnar þögnuðu og 
ró færðist yfir vígvöllinn. Ró sem stóð 
allan veturinn sem í hönd fór og fram á 
vor 1940. The Phony War, eða gervistríð-
ið, kalla sagnfræðingar þessa blóðlausu 
mánuði, undanfara mestu hamfara sem 
yfir mannkyn hafa gengið.  

KAFBÁTAR GEGN KAUPSKIPUM
En það var aldrei neitt „phony war“ á 
sjónum. Strax að kvöldi hins 3. septem-
ber sökkti þýski kafbáturinn U-30 far-
þegaskipinu Atheniu. Alls fórust 117, þar 
af 28 bandarískir ríkisborgarar. Þjóðverjar 
gerðu sitt besta til að klína ódæðinu á 
Winston Churchill, prívat og persónu-
lega, og sögðu hann hafa fyrirskipað 
sprengingar um borð til að skemma sam-
band Þýskalands og Bandaríkjanna. 
Næstu daga, vikur og mánuði fóru Þjóð-
verjar hamförum á hafinu og í nóvember 
höfðu þeir sökkt 66 breskum kaupskip-
um og margir sjómenn farist með þeim. 
Um hafdjúpin svifu ekki færri en 60 
þýskir kafbátar í leit að bráð og fór fjölg-
andi. Vopnaðir 22 tundurskeytum, loft-
varnabyssum á dekki og einni vélbyssu 
áttu þeir í fullu tré við vopnlaus bresk 
kaupskip. 
Þetta breyttist lítið þótt kaupskipin væru 
snarlega vígbúin sem er raunar full djúpt 
í árinni tekið. Grafnar voru upp byssur 
frá fyrra stríði, soðnar fastar frammi á 
hvalbaki og óbreyttir sjómenn settir á 
gikkinn sem aldrei fyrr höfðu komið ná-
lægt vélbyssum af neinu tagi. Sumir 

Jón Hjaltason

Vopnlausir á hafinu

Athenia var fyrsta breska skipið sem Þjóðverjar sökktu í seinna stríði. Aðeins voru liðnar átta klukkustundir frá því að stríðið braust út þar til hinn 26 ára Fritz-Juli-
us Lemp fyrirskipaði árásina en Athenia, sem þá var rétt komin á Rockall-svæðið á leið til Montreal, hélst á floti í rúmar fjórtán klukkustundir eftir árásina.

þeirra fengu þó þriggja daga námskeið í 
meðferð skotvopna, aðrir urðu að læra af 
reynslunni einni saman. Þegar á leið sáu 
hernaðaryfirvöld að sér og sendu reynda 
hermenn um borð. 

SKIPALESTIR
Gamlir taktar úr fyrra stríði voru strax 
rifjaðir upp. Skipalestir höfðu þá reynst 
góð vörn gegn kafbátahernaði Þjóðverja. 
Nú var sami háttur tekinn upp sem féll í 
misgóðan jarðveg hjá breskum skipstjór-
um. Ófáir þeirra vildu fremur freista gæf-
unnar upp á eigin spýtur en að vera að-
þrengdir í hægfara skipalest tilneyddir að 
hlýða fyrirmælum sjóliðsforingja um 
hraða og stefnu. Flestir létu þó segjast en 
nutu samt ekki alltaf þeirrar verndar sem 
skipalestin átti að veita. Saga skipstjórans 
Henry Hunter og kolaflutningaskipsins 
ss. Uskmouth er gott dæmi þar um en 
það lagði upp frá Sunderland til Mónakó 
að kvöldi 17. nóvember 1939.

ÓHEPPNI
Það var komið kvöld 
þegar Hunter kallaði á 
karlana að leysa land-
festar. Búið var að troða 
í skipið kolum eins og 
komst, alls 3.900 tonn-
um. Hunter leist ekki 
alls kostar á siglinguna 
fram undan. Hann hafi 
fengið fyrirmæli um að 
sameinast skipalest sem 
átti að njóta verndar 
sjóhersins. Hængurinn 
var sá að lestin sigldi á 
níu hnúta hraða en há-
markshraði Uskmouth 
var ekki nema átta og 
hálfur hnútur. 
Siglingin suður með 
austurströnd Englands, 
um úfinn Norðursjó-
inn, varð því erfið Hunt 
og mönnum hans sem 
sögðu á endanum skilið 
við skipalestina og lögðu 
einskipa á Ermarsundið 
og síðan út á opið Atl-
antshafið Hunter tók 
stóran sveig út fyrir 
Biscayaflóa í þeirri von 
að Þjóðverjarnir héldu 
sig nær landi. Spánn 
kom heldur ekki í sjón-
mál en aðeins fáeinum 
vikum fyrr hefði Hunt-
er haft landsýn með 
fram allri strönd Spánar 
og Portúgals. En þá var 
líka friður í heiminum. 
Nú var komið stríð. En 
hann hefði sannarlega 

betur siglt sína gömlu leið. Með því að 
fara djúpt út af Finisterrehöfða í Baska-
landi stefndi hann beint í flasið á U-43 og 
kafbátsforingjanum Wilhelm Ambrosius 
sem þá var nýlega búinn að sökkva tveim-
ur vöruflutningaskipum.

SNERI Á ÞJÓÐVERJANA
Liðin var vika síðan Uskmouth lagði upp 
frá Sunderland. Klukkan var ellefu að 
kvöldi. Það hafði verið sannkölluð veður-
blíða alla siglinguna og komin ró yfir 
karlana í brúnni. Þriðji stýrimaður, J. 
Robe, stóð vaktina með kíki úti á stjórn-
borðsvængnum. Skyndilega sá hann hvar 
loftbóluslóð nálgaðist og stefndi á skipið 
framanvert. Robe hentist inn í brúna og 
barði eldsnöggt á raddpípuna sem vakti 
skipstjórann um leið og hann hnipraði 
sig saman til að taka á móti högginu 
þegar sprengingin kæmi. En loftbólurnar 
smugu fram hjá og hurfu út í myrkrið. 
Augnabliki síðar var Hunter skipstjóri 

kominn í brúna. Og aftur nálgaðist 
dauðinn skipið. 
Í sama bili og skipsflautan var þeytt gerð-
ist tvennt, Þjóðverjarnir misstu marks 
öðru sinni og loftskeytamaðurinn mors-
aði SSSS út í loftið og strax á eftir upplýs-
ingar um hvar skipið væri statt. Með því 
vonaðist Hunter til að flotastjórnin áttaði 
sig á að Uskmouth ætti í höggi við 
óvinakafbát. Og enn skutu Þjóðverjarnir 
úr djúpinu. Í þetta sinn fór skeytið sína 
leið fyrir aftan skut skipsins. 
Hunter hafði tekist að snúa á Ambrosius 
með því að beygja hart í ýmist stjór eða 
bak. Þýski kafbátsforinginn var ekki 
sáttur. Honum sveið að eyða árangurs-
laust þremur verðmætum tundurskeytum 
á lítið vöruflutningaskip. 

SKOTNIR NIÐUR
Um borð í Uskmouth sáu menn brátt 
hvað Ambrosius var að hugsa þegar kaf-
báturinn reis allt í einu upp úr hafinu í 

Í seinna stríði fengu fjölmargir togarar nýtt hlutverk. Í stað þess að veiða fisk voru þeir nú á höttunum eftir þýskum kafbátum. 
Staðreyndin var samt sú að þeir voru tiltölulega auðveld bráð Þjóðverjum. Mynd: Imperial War Museum

Arlington Court, sem myndin er af, var sökkt 16. nóvember 1939. Sex dögum síðar var franska kaupskipið Arijon skotið niður. Bæði 
urðu á vegi þýska kafbátsins U-43, undir stjórn Wilhelms Ambrosius. Uskmouth, tæplega 2.500 tonn að stærð, var þriðja fórnarlamb 
Ambrosiusar. Mynd: Walter E. Frost.

aðeins 250 metra fjarlægð. Eins og iðnir 
maurar bjástruðu Þjóðverjarnir við gera 
dekkbyssuna klára og brátt byrjuðu fyrstu 
sprengjurnar að springa yfir höfðum 
bresku sjómannanna. Þrátt fyrir markmið 
breskra stjórnvalda að vopna að minnsta 
kosti eitt þúsund kaupskip í einum hvelli 
- það er á innan við þremur mánuðum frá 
því að stríðið braust út sem tókst reyndar  
var Uskmouth gjörsamlega varnarlaust. 
Það var ekki einu sinni létt vélbyssa um 
borð. Hunter átti því ekki annan kost en að 
skipa körlunum að búa sig undir að yfirgefa 

skipið um leið og hann gerði sitt 
besta til að forðast sprengjuárás kaf-
bátsins. 
Í fyrstu skutu Þjóðverjarnir árangurs-
laust á möstrin til að eyðileggja loftnet 
Uskmouth en lækkuðu svo byssu- 
miðið og dældu skotum í skrokk 
skipsins. Hunter stóð enn í brúnni en 
sá brátt að staðan var vonlaus. Þjóð-
verjarnir ætluðu sér að sökkva skip-
inu hvað sem það kostaði. Hann sneri 
því vélsímann á stopp og gaf fyrir-
skipun um að yfirgefa skipið. 

Á bátadekkinu hafði 
áhöfnin hraðar 
hendur við að sjó-
setja björgunarbát-
ana undir stöðugri 
skothríð frá kafbátn-
um. Allt í einu hitti 
sprengja bátadekkið, 
s p r e n g j u b r o t u m 
rigndi yfir Bretana, 
annar björgunarbát-
urinn eyðilagðist og 
þrír týndu lífi. 
Þrátt fyrir skothríðina 
tókst að sjósetja hinn 
bátinn sem rak hratt 
fram hjá kafbátnum 
þaðan sem skothríð-
inni linnti ekki fyrr en 
Uskmouth hvarf í 
ljósum logum af haf- 
fletinum. Klukkan 
var rétt að verða hálf tvö 
um nóttina.Þjóðverjarnir 
skiptu sér ekkert frekar af 
skipbrotsmönnunum sem 
drógu upp segl. 
Alla nóttina og daginn 

eftir sigldu bresku sjómennirn-
ir þéttsetnum bátnum í austur- 
átt. Sem betur fer var ekkert lát 
á haustblíðunni og seint um 
kvöldið komu skipverjar á 
ítalska gufuskipinu Juventus 
auga á björgunarbátinn. Ítalía 
hafði þá ekki enn blandað sér í 
stríðsátökin. Því var það að 
fjórum dögum síðar skiluðu 
Ítalirnir Hunter og áhöfn hans 
á land í ensku hafnarborginni 
Ramsgate, ekki fjarri sjálfri 
Lundúnarborg.

Endursögn og stytting kafla úr bók 
Bernards Edward, The Quiet Heroes. 
British Merchant Seaman at War 1939-
1945, South Yorkshire 2010. 
Að viðbættum áherslupunktum úr riti 
Winstons Churchill, The Second World 
War. The Gathering Storm, 1. bindi,  
London 1949.

U-43 var fyrst sjósettur í maí 1939, tæplega 77 metra langur, gat kafað niður á 230 metra dýpi, náði rúmlega 33 km. 
hraða á yfirborði sjávar en í kafi aðeins 14 km. Báturinn var í jómfrúarferð sinni þegar hann sökkti Uskmouth. Þegar 
heim kom var Ambrosius heiðraður með járnkrossinum fyrir góða frammistöðu. Myndin er af U-37, tekin í frönsku 
borginni Lorient, en U-37 var í alla staði sambærilegur við U-43. Mynd: Deutsches Bundesarchiv

Djúpt út af Cape Finisterre eða Finisterrehöfða skárust leiðir Uskmouth og U-43

Þýskur kafbátur í leit að bráð. Heimildum ber ekki 
saman um fjölda þeirra er týndu lífi í árás U-43 á 
Uskmouth. Aðalheimildamaður okkar, Bernard Ed-
wards, segir þrjá hafa fallið. Aðrir að tveir hafi 
týnt lífi. Þeim þriðja hafi verið bjargað um borð í 
franska tundurspillinn L’indomptable. Hitt er óum-
deilt að Juventus bjargaði 22 skipverjum af 
Uskmouth.

STRÁFELLDIR FYRIR ENGAN ÁVINNING
Kvikmyndin Gallipoli með Mel Gibson og 
Mark Lee í aðalhlutverkum gerði ódauð-
lega árás Ástralíumanna á Russels hæð 
þann 7. ágúst 1915 í herferðinni gegn 
Tyrkjum í fyrri heimsstyrjöld. Fimm 
hundruð menn úr áströlsku létt-
riddarasveitinni voru sendir af stað í fjór-
um bylgjum til að ráðast á hæðina sem 
Tyrkir vörðu. Varnarliðið hafði grafið sig 
niður og var þungvopnað. Stórskotahríð 
flotans, sem átti að bæla Tyrkina niður fyr-

ir árásina, hafði af óskiljanlegum ástæðum 
hætt sjö mínútum of snemma. Ástralarnir 
voru hikandi og vissu ekki hvort þeir ættu 
að gera árás þegar í stað eða bíða. Þeir ótt-
uðust að ef þeir færu of snemma af stað 
myndu herskipafallbyssurnar byrja aftur 
að spúa eldi og eimyrju og þeir lenda í 
miðri hríðinni. Ástralarnir biðu því í sjö 
mínútur og gáfu Tyrkjum þannig tíma til 
að ná áttum.
Þegar fyrsta 150 manna bylgjan flæddi 
upp úr skotgröfunum varð hún fyrir 
kúlnaregni af aðeins 60 metra færi. 
Árásarliðið átti sér ekki viðreisnar von og 
stráfell.
Innan tveggja mínútna var önnur bylgja 
tilbúin að hlaupa af stað enda þótt lík 150 
hermanna lægju í veginum. En allt kom 
fyrir ekki. Þeim var skipað til árásar og 
stráféllu allir sem einn á aðeins örfáum 
sekúndum.
Þriðja bylgjan, undir stjórn Todds majórs, 

bjó sig nú undir að fylgja á eftir. Todd 
benti á að árásin væri tilgangslaus sóun á 
mannslífum. Athugasemd hans var komið 
til Johns M. Antill ofursta. En Antill stóð í 
þeirri trú að ástralski fáninn hefði þegar 
verið dregin að hún yfir skotgröfum Tyrkja 
og skipaði Todd að styðja hina hraustu en 
ímynduðu Ástralíumenn sem að sögn áttu 
að hafa brotist í gegn um víglínu Tyrkja. 
Enn þustu áströlsku hermennirnir upp úr 
skotgröfunum til þess eins að falla eins og 
flugur fyrir óvæginni skothríð 
varnarliðsins.
Antill var þó ekki á því að gefast upp. 
Áfram skyldi haldið. Í fjórða skiptið var 
blásið til árásar og líkin héldu áfram að 
hrúgast upp aðeins steinsnar frá skotgröf-
um bandamanna. Alls höfðu 500 hermenn 
tekið þátt í áhlaupinu, af þeim féllu 234 og 
138 voru sárir. 

LJÓSBLETTUR Á SKJÁ
Árás Japana á Pearl Harbour 7. desember 
1941 kom svo gersamlega á óvart að um 
það hefur verið deilt í löngu máli hvort 
Roosevelt forseti hafi hreinlega leyft 

Japönum að gera árás til að fá ástæðu og 
afsökun til að hleypa Bandaríkjunum í 
stríðið gegn Þýskalandi og Japan. Enginn 
þungavigtar-sagnfræðingur hefur þó tekið 

undir slíkar bollaleggingar.
Hitt er alveg víst að amerísku foringjarnir 
á Hawaii voru gjörsamlega grunlausir um 
þau ósköp sem voru um það bil að skella á 
þeim. Þrátt fyrir vaxandi spennu á milli 
Bandaríkjanna og Japan flutu hernaðaryf-
irvöld í Pearl Harbour steinsofandi að 
feigðarósi. Ráðstafanir þeirra til að verjast 
skyndiárásum – sérgrein Japana – voru 
hvorki fugl né fiskur.
Japanir hugsuðu hins vegar ráð sitt vand-
lega. Þeir lögðu til atlögu á sunnudegi sem 
var engin tilviljun. Á þessum hvíldardegi 
myndi kristinn her Bandaríkjanna vera til-
tölulega slakur, njóta afslöppunar og 
dægradvalar.
Eflaust hefðu einhverjir kallað þetta mikla 
bjartsýni. Nýleg Gallup-könnun í Banda-
ríkjunum hafði leitt í ljós að rúmlega 
helmingur þjóðarinnar gerði ráð fyrir að 
senn brytist út stríð við Japan. Stríðsógnin 
var því raunveruleg og 96 herskip í höfn-
inni hefðu átt að undirstrika nauðsyn þess 
fyrir sjóherinn í Pearl Harbour að halda 
vöku sinni. 
Fyrir fram hefði því mátt ætla það mikla 

bjartsýni af hálfu Japana að halda að þeir 
gætu komið á óvart. Svo var þó ekki. Þeir 
hittu þvert á móti naglann á höfuðið. Um-
ræddan dag hafði Husband E. Kimmel að-

Russels hæð og Perluhöfn
Mistök í hernaði

            Antill ofursti, skín af honum sjálfbirgingurinn?

Antill í vígahug.

míráll, yfirmaður Kyrrahafsflotans, í 
hyggju að leika golf með Short hers-
höfðingja. Hermennirnir voru meira 
og minna í fríi og alls staðar ríkti ró 
og friður. Enda sunnudagur. Kimmel 
var þó á skrifstofu sinni þegar loft-
árás Japana hófst og út um glugga 
fylgdist hann skelfingu lostinn með 
eyðileggingunni. 
Þó höfðu borist flugufréttir er bentu 
til töluverðrar athafnasemi japanska 
flotans en hinir bandarísku höfðu í 
grandaleysi sínu gert ráð fyrir að flot-
inn væri á leiðinni til Suðaustur- 
Asíu. Sjálfur var Kimmel sannfærður 
um að Japanir myndu ekki ráðast á 
Honululu. 
Furðulegt andvaraleysi yfirmanna í 
sjóliðinu var undirstrikað þegar 
vaktmaður í ratsjárstöð nyrst á Ohau, 
einni af eyjum Hawaii, vakti athygli á 
dularfullum ljósblettum á  rat-
sjárskjánum. 
Gætu þetta verið japanskar sprengju-
flugvélar velti hann fyrir sér og hóaði 
í vaktforingjann, Kermit Tyler lautin-
ant, sem þótti hugmyndin fráleit og 
svaraði: „Æ, hafðu ekki neinar 
áhyggjur af þessu.“
Tyler átti von á flota B-17 sprengju-
flugvéla og fannst fjarstæðukennt að 

blettirnir á skjánum gætu verið 
óvinavélar. 
Þegar þarna var komið sögu hefði 
allsherjarútkall  þó ekki bjargað 
Pearl Harbour – það var þegar orðið 
um seinan – en vísast hefði tekist að 
bjarga hundruðum mannslífa. 
Hálftíma seinna voru japanskar 
sprengjuflugvélar teknar að varpa 
sprengjum á amerísk skip og á að-
eins 90 mínútum missti bandaríska 
þjóðin um 2.400 syni í valinn. 
Á þessum um það bil hálftíma sem 
leið frá því að ratsjármaðurinn sá 
ljósdeplana dularfullu og þar til árás 
Japana hófst hefði verið hægt að 
manna loftvarnabyssur og senda orr-
ustuvélar á loft. Bandaríkin guldu 
léttúð Tylers varðstjóra dýru verði. 
En höfuðábyrgðin hvíldi þó á herð-
um stjórnmálamanna í Washington 
og æðstu yfirmanna í Honolulu sem 
virtu að vettugi hættuna sem steðjaði 
að Perluhöfn. Margsinnis hafði verið 
bent á að höfnin væri illa varin og 
því óráðlegt að gera hana að megin 
höfn bandaríska flotans á Kyrrahafi. 
Að minnsta kosti ef ekki ætti að bæta 
úr vörnum hafnarinnar sem ekki var 
gert.

Á miðri Perluhöfn blaktir fáni Bandaríkjanna við hálfa stöng yfir flaki USS Arizona. Alls fórust 1.177 sjóliðar með skipinu. Nöfn þeirra eru greipt í granít og má lesa í minnishofi sem rís 

yfir flakinu og þúsundir gesta heimsækja árlega.

Husband E. Kimmel uggði ekki að sér þegar Japanir réðust á Perluhöfn í 

desember 1941. Fyrir vikið var hann settur af sem yfirmaður Kyrrahafsflota 

Bandaríkjanna og sviptur tveimur stjörnum af fjórum sem þýddi að hann 

var ekki lengur talinn hæfur til að gegna æðstu stöðum innan sjóhersins.

Heimild: Geoffrey Regan, The Guinness Book of Military Blunders (London 1991), þýtt og endursagt.



Bónda nokkrum var sagt frá 
því að þegar Andrew Carnegie 
kom til Bandaríkjanna hafi 
hann ekki átt nema 25 sent en 
þegar hann lést hafi hann látið 
eftir sig 250.000.000 dollara.
Bóndi þagði stundarkorn, 
stundi svo við og mælti: „Hann 
hefur átt sparsama konu, mað-
urinn sá.“

*

Stór og skrautlegur hani elti 
litla, rytjulega hænu. Hænan 
gargaði ofboðslega og hljóp í 
sífelldum krókum til að forða 
sér undan hananum. Að lokum 
hljóp hún út á götu og varð 
fyrir vörubíl sem kom brun-
andi. Tvær rosknar piparjóm-
frúr, sem sátu við glugga, voru 
sjónarvottar að þessum harm-
leik.
„Sástu!“, sagði önnur þeirra 
með hátíðlegum alvörusvip um 
leið og hún benti á dauðu 
hænuna. „Hún vildi heldur 
deyja.“

*

Frá þingmannsefninu, sem 
ekki náði kosningu, birtist 
svohljóðandi þakkarávarp: 
„Bestu þakkir frá mér til allra 
sem kusu mig og bestu þakkir 
frá konunni minni til allra sem 
kusu mig ekki.“

*

Sultarlegur umrenningur nam 
staðar fyrir framan bóndabæ 
og bað um mat. Húsfreyjan 
færði honum út fullan disk af 
mat og setti fyrir hann á hlað-
inu.
Þegar hann hafði nærri lokið af 
diskinum kom lítil rauð hæna 
hlaupandi eftir hlaðinu og á 
eftir henni stór hani. Um leið 
og haninn hljóp hjá fleygði 
umrenningurinn brauðbita fyr-
ir hann. Haninn snarstoppaði 
og byrjaði að höggva í sig 
brauðið af mikilli græðgi. Um-
renningurinn hristi höfuðið og 
sagði: „Ja, lagsmaður, langt 

ertu leiddur! Ég vona að ég 
eigi aldrei eftir að verða svona 
svangur.“

*

Ung ekkja kom til legsteinasala 
og bað um legstein á leiði 
mannsins síns. Á steininn 
skyldi höggvið: „Sorg mín er 
þyngri en svo að ég geti borið 
hana.“
Skömmu síðar kom ekkjan aft-
ur til legsteinasalans. Var hún 
þá búin að losa sig við sorgar-
búninginn og með nýjan gift-
ingarhring. Erindið var að 
biðja legsteinasalan um að 
bæta aftan við fyrrgreinda setn-
ingu orðinu „ein“.

*

Bandarískur þingmaður hélt 
ræðu á fundi hermálanefndar 
þingsins. Þetta var í seinna 
stríði og var hann þungorður í 
garð kvenþjóðarinnar heima 
fyrir og sagði að á meðan 
mennirnir berðust upp á líf og 
dauða á fjarlægum vígstöðvum 
lifðu eiginkonur þeirra þús-
undum saman í synd og svív-
irðu. Það ætti að lækka fjár-
styrk þessara hórkvenna um 
helming, var skoðun þing-
mannsins.
Þingkonan og repúblikaninn 
Clare Boothe Luce reis þá á 
fætur og kvaðst hjartanlega 
sammála ræðumanni en lagði 
jafnframt til að í hvert skipti 
sem hermaður á fjarlægum víg-
stöðvum væri staðinn að því að 

lifa í synd skyldi styrkur eigin-
konu hans hækkaður um 
helming. 
Málið var látið niður falla án 
frekari umræðna.

*

Ung stúlka trúði rithöfundin-
um Somerset Maugham fyrir 
því að hún væri ekki viss um 
hvort hún elskaði tiltekinn 
ungan mann og bað rithöfund-
inn ráða.
„Það er aðeins til eitt ótvírætt 
sannindamerki um það,“ sagði 
Maugham. „Getur þú hugsað 
þér að nota tannburstann 
hans?“

*

Á dögum Viktoríu drottningar 

Ekki sama Jón eða séra Jón, karl eða kona. Á það benti þingkonan Clare Boothe Luce með eftirminnilegum hætti. Banda-
rískir hermenn í Reykjavíkurtjörn, væntanlega að fagna stríðslokum. 



Á gamla Gullfossi var verið 
að þrífa lestar eftir flutning á 
hrossum og síld, sem var 
mikið verk og vont. Þá gerð-
ist það eftir sólahringslotu að 
hásetar og bátsmaður leituðu 
á náðir Bakkusar sér til 
hressingar, en áhrifin urðu al-
veg öfug. Sofnuðu sumir, en 
aðrir slógu slöku við, þannig 
að ósýnt var hvort lestar yrðu 
kláraðar áður en lestun átti 
að hefjast.  
Þarna brugðust krosstré sem 
önnur tré  og ljúfmennið Sig-
urður Pétursson skipstjóri 
óhuggandi. Kom hann að 
máli við stýrimann sinn, 
Kristján Aðalsteinsson, síðar 
skipstjóra á nýja Gullfossi og fól honum að segja öllum  

mönnunum upp, svona 
nokkuð væri óverjandi. Stýri-
maður gerði sem skipstjóri 

bauð og sagði öllum 
mönnunum upp. 
Skömmu síðar kom 
Sigurður skipstjóri 
aftur til stýrimanns 
hálfu aumari en fyrr. 
Sagðist ekki geta misst 
þennan og ekki hinn 
og taldi á fingrum sér 
og áður en Sigurður 
vissi af var hann bú-
inn að nefna nöfn 
allra og þar með fyrir-
gefa þeim. Bað skipstjóri 
nú stýrimann sinn að 
ræða við drykkjumenn 
um áframhaldandi veru 
á skipinu. 
Böggull fylgdi skamm-
rifi, þeir mættu aldrei 
láta slíkt henda aftur 
eða að minnsta kosti 
láta vita áður og ekki 
mætti nema helm-
ingurinn bregðast í 
einu.  
Kristján Aðalsteinsson 
skipstjóri hló mikið 
þegar hann sagði þessa 
sögu. 

á Englandi (á síðari hluta 19. 
aldar) var það talið ósiðsam-
legt að setja bækur eftir karl- 
og kvenrithöfunda hlið við 
hlið í bókahillu, nema ef höf-
undarnir voru hjón.

*

Kvænist um fram allt. Ef þið 
eignist góða konu verðið þið 
hamingjusamir en ef þið fáið 
slæma konu verðið þið heim-
spekingar.
Sókrates

*
„Hvaða Sylvíu varstu að tala 
um upp úr svefninum í nótt?“ 
spurði eiginkonan manninn 
sinn við morgunverðarborðið.
„Sylvíu? Sylvíu?“ endurtók 
maðurinn. „Ó, jú, það er veð-
hlaupahestur sem ég veðjaði 
svolítið á í gær, væna mín.“
Þegar maðurinn kom heim 
um kvöldið, og þau hjón voru 
sest að kvöldverði, sagði kon-
an: „Hesturinn sem þú veðjað-
ir á í gær hefur hringt tvisvar í 
dag og spurt um þig, væni 
minn.“

*

Hjónin voru á listsýningu. 
Maðurinn var búinn að standa 
lengi fyrir framan stórt olíu-
málverk sem bar nafnið „Vor“. 
Það var af ungri stúlku, töfr-
andi fallegri, og var nekt 
hennar hulin af nokkrum vor-
grænum laufblöðum sem 
komið var fyrir á hernaðarlega 
mikilvægum stöðum. Allt í 
einu gall við húsbóndaleg 
rödd eiginkonunnar: „Jósef, 
hvað ætlarðu að standa þarna 
lengi? Ætlarðu að bíða til 
hausts - eða hvað?“

*

Maður sat við stofugluggann 
heima hjá sér og horfði út. Allt 
í einu kallar hann til konu 
sinnar, sem er í eldhúsinu: 
„Þarna er konan sem nágranni 
okkar er svo ástfanginn af.“
Konan fleygir frá sér diskum 
og bollum og kemur hlaup-
andi inn í stofuna og veltir um 
lampa á leiðinni.
„Hvar, hvar er hún?“ spyr hún 
másandi. „Þarna fyrir framan 
húsið þeirra.“ „Asninn þinn,“ 
hvæsir konan. „Þetta er konan 
hans.“ „Já, auðvitað, en ekki 
hvað?“

Gullfoss leggur að landi í Kaupmannahöfn. Ljósmynd / Úr safni Holger Petersen.

Lestarhreinsunin

LAUSN KROSSGÁTUNNAR!

Heiðar Kristinsson 
sendi okkur þessa frásögn.

Sérhönnuð sjómannamappa
Atvinnuskírteini og önnur gögn á vísum stað

Tilvalin gjöf til sjómanna, starfsfólks eða útskriftarnema.  
Bjóðum áletrun með nafni sjómanns og útgerðar.

Sjómannamappan fæst einnig 
sem taska með rennilás

Múlalundur | Vinnustofa SÍBS
Reykjalundur | 270 Mosfellsbær
mulalundur@mulalundur.is

Sími 562 8500
www.mulalundur.is

Hafsins hetjur vilja hafa sitt á hreinu.  
Sjómannamappan er þeirra ökuskírteini. 

Vefverslunin okkar er opin allan sólarhringinn - alla daga vikunnar: mulalundur.is

Sjálfsvirðing og sjálfstraust eflist með vinnu 
við vel metið handverk.

Múlalundur nærir líkama og sál eftir erfið áföll 
- eflir þrek og kjark þeirra sem þar starfa til að 
takast á við áskoranir daglegs lífs.

Með því að skipta við Múlalund skapar þú störf 
fyrir fólk með skerta starfsorku - þá vinna allir!



Uppbygging  
um allt land
Við hjálpum fyrirtækinu þínu að koma 
hugmyndum í framkvæmd og tökum  
þátt í sjávarútvegi um allt land.

Við erum betri saman


